
Ágrip 

Þetta verkefni er unnið til B.A-prófs við Menntavísindasvið í þroskaþjálfafræði við 

Háskóla Íslands árið 2015.  

Markmiðið með þessu verkefni er að rannsaka hvort breytingar hafi orðið á lífsgæðum 

einstaklinga við flutning frá sambýli yfir í sjálfstæða búsetu. Unnið er eftir eigindlegum 

rannsóknaraðferðum og voru tveir starfsmenn í búsetu fatlaða fengnir til að taka þátt í 

henni. Saminn var viðtalsrammi sem að starfsmennirnir tveir svöruðu hvort í sínu lagi. 

Svörin voru svo borin saman og rannsakað hvaða niðurstöður fengust úr því. Verkefnið 

hefst á því að fara yfir ólík sjónarhorn á fötlun og hvernig hún hefur þróast í gegnum árin. 

Einnig verður farið í lykilhugmyndafræði í starfi með fötluðu fólki eins og valdefling og 

sjálfsákvörðunarrétt. Rakin verða lög og reglugerður um málefni fatlaðra en miklar 

breytingar hafa verið síðan að fyrstu lög í þeim flokki tóku gildi árið 1936. Með 

viðhorfsbreytingum og nýjum sjónarhornum hefur orðið mikil þróun í lagalegum skilningi.  

Seinni hluti verkefnisins snýr að rannsókninni sjálfri og er farið í framkvæmd hennar og 

undirbúning. Viðtalið í heild sinni er svo rakið og dregið fram lykilatriði í þeim. Í lokin 

verður verkefnið svo tekin saman og fjallað um helsta lærdóm sem draga má úr þessari 

rannsókn.  

Inngangur  

Miklar breytingar hafa verið í búsetumálum fatlaðra einstaklinga á Íslandi. Það eru ekki 

svo mörg ár síðan að orð eins og fávitahæli, fávitastofnanir og örvitar voru notuð í lögum 

og í daglegu tali. Á þeim árum var læknisfræðilega sjónarhornið ríkjandi og einblínt á 

skerðingar og fólk dæmt út frá því. Um miðja 20. öld voru fatlaðir einstaklingar vistaðir 

inn á sólarhingsstofnunum eins og Kópavogshæli og Sólborg. Fatlað folk var þá tekið úr  

samfélaginu og hafði lítil tækifæri til að taka fullan þátt í því. Eftir að þessum stofnunum 

var lokað fluttist fatlað fólk inn á sambýli þar sem að fatlaðir einstaklingar bjuggu saman 

og ráku saman heimili. Sambýlin voru hugsuð sem heimili fólks og var það stórt skref í þá 

átt að ná fullri samfélagsþáttöku. Í stað þess að fá alla sína þjónustu inn á 

sólarhringsstofnunum voru fatlaðir komnir út í samfélagið og sóttu þjónustu utan heimilis.  

Lög og reglugerðir hafa breyst í samræmi við hvernig fötlunfræðin hefur þróast í 

gegnum árin. Þau verða rakin í verkefninu og hvernig lög og reglugerðir hafa þróast og 

breyst í takt við breytingar í samfélaginu. Félagslega sjónarhornið á fötlun hefur verið að 

ryðja sér til rúms og einblínir á umhverfið frekar en skerðingar. Fatlað fólk tekur mun 

meiri þátt í samfélaginu og fær mun fleiri tækifæri en áður. Búseta fatlaðs fólks hefur verið 

í stöðugri þróun og er alltaf að fjarlægjast „stofnanamenninguna“ meira. Fatlað fólk fær nú 

aðstoð á heimili sínu og hefur hugmyndafræði eins og „þjónandi leiðsögn“ og „valdefling“ 

orðið algengari í þjónustu inn á heimilum þess. Farið verður í hvað felst í þessari 

hugmyndafræði og hvernig þetta getur hjálpað fólki til að ná betri stjórn á sínu eigin lífi og 

aukið sjálfsákvörðunarrétt. 

Markmiðið með rannsókninni sem hér verður kynnt var að finna út hvort breyting hafi 

orðið á virkni og lífsgæðum tveggja einstaklinga eftir flutning frá sambýli yfir í sínar eigin 

íbúðir. Öflun gagna fór fram með viðtölum við starfsmenn þar sem upplifum og reynsla 

þeirra var könnuð. Starfsmennirnir tveir eru með góða reynslu í starfi og svöruðu þeir 

spurningum eftir spurningalista sem hægt er að sjá í meðfylgjandi fylgiskjali. 

Niðurstöðurnar voru svo unnar eftir svörum og þær greindar í lokin.  

Verkefnið er heimildarritgerð ásamt eigindlegri rannsókn og er skipt í fimm kafla. Í 

fyrsta kaflanum er fjallað um fræðileg sjónarhorn ásamt hugmyndafræði sem að nýtist í 

starfi inn á heimilum fatlaðs fólks. Þar ergert grein fyrir bæði læknisfræðilega- og 



8 

 

félagsfræðilega sjónarhornið á fötlun og hvaða breytingar hafa átt sér stað í málefnum 

fatlaðra. Í öðrum kafla eru lög og reglugerðir rakin allt frá fyrstu lögum um málefni 

fatlaðra. Lögin fylgja oft tíðaranda í samfélaginu og hvernig þau breytast eftir viðhorfum 

og framþróun í fötlunarfræðum. Í þriðja kaflanum er farið yfir framkvæmd 

rannsóknarinnar og hvernig hugmyndin að henni kviknaði. Í fjórða kaflanum er farið yfir 

rannsóknina sjálfa og viðtölin við starfsmennina gerð skil. Verkefnið verður svo dregið 

saman í fimmta kafla og einnig hvaða lærdóm hægt er að draga af henni.  

1. Fræðilegt sjónarhorn 

Í þessum kafla verður farið yfir hugmyndafræði í fötlunarfræðum og hvernig þróunin hefur 

verið á síðustu áratugum. Fyrst verður kynnt ólík sjónarhorn á fötlun hið læknisfræðilega 

sjónarhorn og svo  félagslega sjónarhornið. Félagslega sjónarhornið er svo brotið upp í tvo 

hluta, annars vegar breska félagslega líkanið og hins vegar norræna tengslalíkanið. Gerð 

verður grein fyrir hinum hefbundnu nálgunum sem kennd eru við þessi sjónarhorn og 

hvernig þau hafa þróast. Læknisfræðilega sjónarhornið „litaði“ margt fagfólk í gegnum 

tíðina en með tilkomu hinna félagslegu sjónarhorna hafa orðið viðhorfsbreytingar 

(Rannveig Traustadóttir, 2003) Í lokin verður svo farið yfir mikilvæg hugtök í 

fötlunarfræðum eins og valdeflingu og sjálfsákvörðunarrétt. Fötlunarfræðin er ung 

fræðigrein og því hefur hún verið í mikilli framþróun á síðustu áratugum. Það er því 

mikilvægt að skoða hvert upphaf hennar var og hvernig viðhorfsbreytingar hafa orðið með 

tilkomu nýrra hugmyndafræði og sjónarhorna.  

 

1.1 Fötlunarfræði 

Frá því að manneskjan varð til hafa ávallt verið til fatlaðir einstaklingar. Málefni fatlaðra  

hafa því verið í þróun og í umræðunni lengi þrátt fyrir að hafa ekki verið talin sem 

fræðigrein. Það er ekki svo langt síðan að fólk með mismunandi fatlanir t.d einhentir, 

blindir, geðfatlaðir fóru að líta á sig sem eina heild. Það markaði stórt skref í 

fötlunarfræðinni og m.a voru samin lög um málefni fatlaðra út um allan heim.  

Fötlunarfræðin er þverfagleg grein og tengist hinum ýmsu fræðigreinum og myndar eina 

heild. (Rannveig Traustadóttir, 2003) 

 

1.2 Læknisfræðilega sjónarhornið 

Læknisfræðilega sjónarhornið á fötlun réði ríkjum mest alla 20. öld í hinum vestræna 

heimi. Upphaf þess má rekja til ársins 1950 við skrif fræðimannsins Talcott Parson. Parson 

var þá við skrif um sjúkdóma og sjúkdómstengda hegðun. Hann hélt því fram að eðlilegt 

ástand væri góð heilsa og þar að leiðandi væru sjúkdómar og skerðingar frávik frá hinu 

eðlilega. Parson hélt áfram og taldi að fatlanir væru óeðlilegt ástand og þyrfti ávallt aðstoð 

sérfræðinga. Með þessum hugmyndum var verið að stimpla fatlaðar manneskjur sem 

veikar og því ekki talin partur af samfélaginu. Fatlaðir voru meðhöndlaðir eins og 

sjúklingar og m.a látnir búa inn á sólarhringsstofnunum eða hælum. Læknisfræðilega 

líkanið leggur áherslu á að greina sjúkdóma og þannig geta gefið ráðgjöf um ummönnun 

og meðferðir. Litið var svo á að fötlunin fæli í sér persónulegan harmleik og að skerðingin 

sé álitin uppspretta allra efiðleika í lífi hins fatlaða. (Rannveig Traustadóttir, 2003) 

Læknisfræðilega sjónarhornið gerði það að verkum að fatlað fólk var talið fórnarlömb 

og yrðu háð öðrum allt sitt líf. Fólk þyrfti að vera í meðferðum, ummönnun og þjálfun og 

gæti því ekki lifað eðlilegu lífi. Þetta sjónarhorn hefur lengi litað viðhorf fagfólks og 

almennings og gerir að einhverju leyti enn þann daginn í dag. Gagnrýni á sjónarhornið 

kemur m.a annars í nýjum félagslegum sjónarhornum á fötlunum sem fjallað verður um hér 

að neðan. (Rannveig Traustadóttir, 2003) 

 

1.3 Félagslega sjónarhornið 

Félagslega sjónarhornið á fötlun á rætur sínar að rekja til gagnrýni á læknisfræðilega 

líkanið sem hafði verið ráðandi á 20. öld. Félagslega sjónarhornið snýr frekar að 

umhverfinu heldur en hinum líkamlegu skerðingum. Það leggur áherslu á að þær hindranir 

sem er að finna í umhverfinu eigi stóran þátt í að skapa fötlun einstaklingsins. Til eru 

nokkur félagsleg sjónarhorn en það þekktasta er „breska líkanið um fötlun“ og “norræna 

tengslalíkanið”. (Rannveig Traustadóttir, 2003) 

 

Breska félagslega líkanið: Upphaf  breska félagslega líkansins er rakið aftur til áttunda 

áratugar  20. aldar og baráttu samtaka fatlaðs fólks gegn innilokun á sólarhringsstofnunum, 

útskúfun af vinnumarkaði, fátækt og fleiri þáttum. Lykilatriði í hinum nýja skilning er að 

aðgreina hinn líffræðilega þátt (skerðinguna) og hinn félagslega þátt (fötlunina). Í stað þess 

er beint athyglinni að félagslegum þáttum og hindrunum í umhvefinu, sem skapa erfiðleika 

í lífi fatlaðs fólks. Litið er svo á að það séu félagslegar hindranir sem takmarka hvað fatlað 

fólk getur gert og hvernig það getur varið lífi sínu. Í stað þess að samfélagið gerir ráð fyrir 

mannlegum margbreytileika þá hindrar ríkjandi félagslegt fyrirkomulag fatlað fólk, 

takmarkar möguleika þess og hvernig það getur hagað sínu lífi. Líkanið hafnar því að 

skerðing sé að völdum fötlunar (Rannveig Traustadóttir, 2003) 

Ein helsta gagnrýnin á breska líkanið er frá hópum sem ekki falla beint undir þann hóp 

sem fjallað er um. Það eru t.d einstaklingar með geðræn vandamál, þroskahömlun og 

heyrnarskert fólk. Þessum hópum fannst þeir sniðgengnir og að líkanið fjalli ekki nægilega 

vel um þann hóp. (Rannveig Traustadóttir, 2003) 

 

Norræna tengslalíkanið: Á norðurlöndum frá árinu 1970 hafa komið gagnrýnisraddir um 

læknisfræðilega líkanið á fötlun og frekar litið annarra þátta helst félagslega. Þrátt fyrir að 

það sé ekki einn sameiginlegur skilningur á fötlun á Norðurlöndum er þó hægt að greina 

sameiginlegar hugmyndir sem einkennast af tengslum hinna fötluðu manneskju við 

umhverfi sitt. Einn af tilgangi líkansins var líka að finna heppilegri orð um fötlun og 

þannig minnka neikvæðni í garð fatlaðra. Norski prófessorinn Tøssebro var einn helsti 

talsmaður Norræna tengslalíkansins og skilgreindi líkanið í þrjá hluta. (Rannveig 

Traustadóttir, 2006) 

 

Fyrsti hlutinn fjallar um hvernig það er misræmi milli umhverfis og hins fatlaða 

einstaklings. Að það sé í rauninni umhverfið sem að gerir einstaklinginn fatlaðan en ekki 

öfugt. Ástæðan getur verið sú að umhverfið gerir ekki ráð fyrir að það séu til einstaklingar 

með skerta færni og þannig myndast gjá milli eintaklings og umhverfis. Í öðrum hlutanum 

segir að fötlun sé aðstæðubundin. Hér því er átt við að það fari eftir í hvaða aðstæðum 

einstaklingurinn er hvort hann sé fatlaður eða ekki. Sjónskert manneskja er t.d ekki fötluð 

þegar hún talar í síma. Í þriðja og seinasta hlutanum segir að fötlun sé afstæð. Hér á 

Tøssebro við hvernig mörkin séu dregin hverjir teljast vera með þroskahömlun eða ekki. 

Hann telur að það sé oft háð félagslegum ákvörðunum og oft mjög tilviljunarkennd 

hvorum megin einstaklingurinn fellur. Til eru dæmi um hvernig mismunandi 

viðmiðunarmörk í Evrópu fer eftir löndum á 20. öld. (Rannveig Traustadóttir, 2006) 

Breska líkanið um fötlun og Norræna tengslalíkanið hafa margt sameiginlegt. Þær 

spruttu báðar upp vegna gagnrýni á læknisfræðilega sjónarhorninu og telja að fötlun komi 

frá umhverfinu frekar en líffræðilegum skerðingum. Þær marka tímamót í málefnum 

fatlaðra og koma með róttækar hugmyndir til að bæta lífssgæði fatlaðs fólks í Evrópu. 

1.4 Hugmyndir um eðlilegt líf og samfélagsþáttöku  

Hugmyndafræðin um eðlilegt líf spratt fyrst upp um miðja 20. öld þegar nýjar hugmyndir í 

félagspólítík í Skandinavíu komu fram. Velferðakerfið þar var þá í mikilli framþróun og 

var markmiðið að tryggja þegnum sínum betri lífsskilyrði. Með þeim breytingum fylgdu 

málefni fatlaðra og var svo litið á að lausnin væri ekki að loka fatlað fólk inn á stofnunum 

þar sem möguleikar um mannsæmandi líf voru ekki fyrir hendi. (Margrét Margeirsdóttir, 

2001) 

Í Svíþjóð árið 1951 var sett á laggirnar nefnd sem fékk það hlutverk að fjalla um 

málefni fatlaðra í félagsþjónustu. Markmiðið með henni var  að fatlaðir einstaklingar 

mættu njóta betri lífsgæða og lífsskilyrða. Nefndin komst m.a að þeirri niðurstöðu að fatlað 

fólk ætti rétt á að nýta sér þá þjónustu sem í boði væri fyrir hinn almenna borgara. 

Hugmyndin var þá að fatlaðir einstaklingar með slíku fyrirkomulagi gætu tekið þátt í 

samfélaginu og þannig öðlast sem eðlilegast líf. Þessi nefnd áorkaði það að margir 

fræðimenn reyndu að skilgreina hugtakið eðlilegt líf. (Margrét Margeirsdóttir, 2001) 

 

1.5 Valdefling og sjálfsákvörðunarréttur 

Hugtakið valdefling hefur verið mikið notað í sambandi við réttindabaráttu kvenna og 

ýmissa minnihlutahópa frá því á sjöunda áratug 20. aldar. Á síðustu árum hefur það líka 

orðið mikilvægt hugtak í réttindabaráttu fatlaðs fólks og samtaka þess. (Hanna Björg 

Sigurjónsdóttir, 2006) Valdefling þýðir að öðlast stjórn á eigin lífi og stuðla að auknum 

lífsgæðum og mannréttindum. Hugtakið felur einnig í sér að manneskjan hafi sjálf vald til 

að skilgreina líf sitt, óskir, langanir og þarfir. Valdeflingu er lýst sem félagslegu ferli sem á 

sér stað í samskiptum við aðra og er ætlað að styrkja sjálfsskilning og sjálfstraust 

manneskjunnar. Eitt af  hlutverkum þroskaþjálfa er að ýta undir sjálfstæði einstaklinganna 

og að þeir geti haft stjórn á sínu lífi og ákvarðanartökum. Að hafa fulla stjórn á sínu lífi 

byggir einnig upp sjálfstraust og styrkir einstaklinginn í leik og starfi (Guðrún V. 

Stefánsdóttir, 2008).  

Sjálfsákvörðunarréttur merkir að taka sjálfstæðar ákvarðanir um sitt eigið líf og að 

treysta á að þær ákvarðarnir séu skynsamar fyrir mann sjálfan. Það er því mikilvægt að 

fatlaðir einstaklingar fái að njóta hans og að rétturinn sé ekki tekin af þeim með 

forræðishyggju. En með forræðishyggju er einhver aðili sem að skerðir frelsi 

einstaklingsins og tekur fram fyrir hendurnar á honum. (Vilhjálmur Árnason, 2003). 

Hugtakið um sjálfsákvörðunarrétt felur jafnframt í sér að finna leiðir til að framkvæma þær 

ákvarðanir sem einstaklingurinn hefur ákveðið. Fyrir einstaklinginn felst 

sjálfsákvörðunarrétur í ferli sem m.a gerir honum kleift að öðlast sjálfstraust,  

sjálfsvirðingu og hæfni til að tjá tilfinningar sínar. Allt þetta getur hjálpað einstaklingnum 

að finna sinn eigin persónulega lífstíl og væntingar til lífsins. (Guðrún V. Stefánsdóttir, 

2008).  

Fólk með þroskahömlun hefur oft mætt hindrunum til að þroska sína innri manneskju 

og öðlast sjálfsákvörðunarrétt sinn. Þessar hindranir hafa fyrst og fremst verið í 

samskiptum við aðrar manneskjur þar sem fötluðu fólki eru oft ekki tekið sem sjálfstæðum 

einstaklingum. Fatlaðir hafa oft verið flokkaðir sem „hinir“ þ.e.a.s skjólstæðingur frekar en 

manneskja og háð aðstoð. Það er því mikilvægt að samskipti við fatlað fólk séu 

valdeflandi. Í valdeflingu felst gagnkvæm virðing, hún er viðurkennandi, og stuðlar að því 

að minnka ójöfnuð. Valdeflandi samskipti stuðla að betri lífsgæðum og gefur 

einstaklingnum raunverulegt sjálfstæði. (Hanna Björg Sigurjónsdóttir, 2006)  

 

1.6 Þjónandi leiðsögn  

Þjónandi leiðsögn (e. Gentle teaching) er hugmyndafræði sem að þeir John. J. McGee og 

Daniel C. Hobbs þróuðu. Þjónandi leiðsögn er hugmyndafræði sem byggir á 

einstaklingsmiðaðri nálgun þar sem samskipti milli starfsfólks og notenda er þungamiðja. 

Skipulag og lausnir byggja á mannlegum gildum og kærleika til að aðstoða fólk til að ná 

sínum markmiðum og veita aðstoð til að ná þeim. Grunnstoðirnar fjórar sem að ramma inn 

þjónandi leiðsögn leggja áherslu á virðingu og að horfa á styrkleika einstaklingsins, skapa 

tækifæri og hvetja til þáttöku. Þarna eru verkfæri til þess að ná til einstaklingsins með 

virðingu og að ýta enn meira undir þau gildi sem starfsfólk í búsetu er að vinna með 

daglega. Það er góð viðbót við þau gæðaviðmið sem eiga að birtast í búsetu í dag og önnur 

nálgun. Grunnstoðirnar fjórar eru eftirfarandi: (Mending broken hearts, 2010) 

Að veita öryggi. – “Þú ert öruggur í öllum samskiptum við mig.” 

Að finna fyrir kærleik. – “Ég mun gefa af mér og láta viðkomandi finna að honum sé 

veittur skilyrðislausan kærleik.” 

Veita kærleik. – “Gefa viðkomandi tækifæri og oft þarf að kenna honum að sýna 

öðrum væntunþykkju og kærleika, styðja og styrkja það ferli að viðkomandi læri að gefa af 

sér.” 

Vera þáttakandi. – “Finna leiðir til að veita viðkomandi tækifæri til að taka þátt, læra 

að það skipti máli að vera þáttakandi, vera með í ákvörðunum um eigið líf, tækifæri til að 

þroskast og dafna.” (Mending broken hearts, 2010) 

Hugmyndafræðin um þjónandi leiðsögn hefur verið mikið notuð í búsetu fyrir fatlaða 

og þá sérstaklega með einstaklingnum með mikinn hegðunarvanda. Á Akureyri hefur 

hugmyndafræðin verið sett í tíu ára áætlun búsetudeildar og er því ein af tveim 

meginhugmyndafræðum í starfi með fötluðum á Akureyri.  

 

1.7 Sjálfstætt líf og mannréttindi 

Í 19. gr samning um réttindi fatlaðs fólks er fjallað um sjálfstætt líf og lífi án aðgreiningar í 

samfélaginu. Þar stendur að ríki sem hafa samþykkt sáttmálann hafa viðurkennt jafnan rétt 

fatlaðs fólks til að lifa í samfélagi og rétt þess til að eiga valkost til jafns við aðra 

samfélagsþegna. Einnig segir að ríkin eigi að gera viðeigandi ráðstafanir svo að það gangi 

eftir. Fatlað fólk á að hafa tækifæri til þess að velja sér búsetustað og hvar og með hverjum 

það vill búa. (Samningur um réttindi fatlaðs fólks, 2009) Hugmyndafræðin um sjálfstætt líf 

felur í sér að allir einstaklingar geta tekið sínar eigin ákvarðanir óháð eðli og alvarleika 

skerðingar. Manneskjan á rétt á að hafa fulla stjórn á eigin lífi og taka þátt í öllum hlutum 

þess t.d stjórnmálalegar, menningarlegar, fjárhagslegar og fjölskyldumál. Þessir þættir eru 

hluti af því að vera sjálfstæð manneskja og vera virkur samfélagsþegn. (Barnes, 2003) 

 

1.8 Lífsgæði og virkni. 

Lífsgæði hugtakið er ekki beint mælanlegt og fer frekar eftir tilfinningum hvers og eins. 

Samkvæmt íslenskri orðabók er lífsgæði hugtakið skilgreint sem eitthvað eftirsóknarvert í 

lífinu og tengist oft einhverju efnislegu. (Kolbrún Albertsdóttir, Helga Jónsdóttir og Björn 

Guðbjörnsson, 2009) 

Alþjóðaheilbrigðisstofnunin skilgreining lífsgæði þannig að það helst í hendur við 

breytingar og þróun í samfélaginu og þarfir samfélagsþegna. Lífsgæði er huglægt mat hjá 

eintaklingum og hópum og fer eftir ýmsum þáttum sem að m.a ákvarða heilsu, hamingju, 

menntun, frelsi og réttindi. Að bæta lífsgæði er eitt af meginmarkmiðum 

Alþjóðaheilbrigðisstofnunarinnar og telst það jafn mikilvægt eins og önnur hlutverk hennar 

eins og lækningar, endurhæfing, forvarnir og fleira. (World Health Organisations, 2003) 

Lífsgæðihugtakið hefur verið mikið notað í rannsóknum innan heilbrigðisvísindanna 

og  eru fremur algengar. Þó eru lífsgæði ekki beint mælanleg breyta og því getur reynst 

flókið að skilgreina hugtakið og á hún sér mörg sjónarhorn. (Kolbrún Albertsdóttir, Helga 

Jónsdóttir og Björn Guðbjörnsson, 2009) 

1.9 Samantekt 

Í kaflanum hér að ofan hefur verið fjallað um ólík sjónarhorn á fötlun og hver 

munurinn á þeim sé. Læknisfræðilega sjónarhornið einblínir aðeins á skerðingu 

einstaklingsins og hvernig hún hefur áhrif á daglegt líf og viðhorf almennings. Með 

félagslega sjónarhorninu er litið svo á að umhverfið geri manneskjuna fatlaða og með 

tilkomu þess hafa orðið viðhorfsbreytingar í garð fatlaðs fólks. 

Mikið af nýrri hugmyndafræði hefur litið dagsins ljós á síðustu áratugum og er orðin 

mikilvægur þáttur af réttindabaráttu og lífsgæðum fatlaðs fólk í dag. Valdefling og 

sjálfsákvörðunarréttur eru hugmyndafræði sem er að ryðja sér til rúms í þjónustu við fatlað 

fólk. Markmiðið er að einstaklingnum sé kleift að hafa fulla stjórn á sínu lífi og stuðla 

þannig að sjálfstæði. Með því getur einstaklingurinn orðið virkur samfélagsþegn og aukið 

lífsgæði hans til muna. Þjónandi leiðsögn er ný nærfærnisnálgun í þjónustu við fatlað fólk 

á heimili sínum. Markmiðið er að tengjast einstaklingnum þannig böndum að traust og 

gagnkvæm virðing eigi sér stað. Þjónandi leiðsögn hefur verið mikið notuð með 

einstaklingum með mikinn hegðunarvanda en á ekki aðeins við um þann hóp. 

Einnig var farið yfir þau mannréttindi og hugmyndir sem tryggja fötluðu fólki rétt á að 

lifa sjálfstæðu og sem eðlilegustu lífi jafnt við aðra. Þjóðir sem viðurkenna sáttmála um 

réttindi fatlaðra eru skuldbundnar til að fylgja honum eftir.    

2 Þróun í búsetumála fatlaðra með tilvitnun í lög og reglugerðir 

Nú verður fjallað um hvernig lög um málefni fatlaðra hafa þróast í gegnum árum með 

áherslu á búsetu fatlaðra. Lögin spanna allt frá því að lög um fávitahæli voru sett á árið 

1936 og til dagsins í dag. Búseta fatlaðra hefur þróast mikið á síðustu áratugum og hafa 

miklar breytingar átt sér stað.  Í 10. gr laga um málefni fatlaðs fólks, sem fjallar um búsetu, 

stendur að fatlaðir einstaklingar eigi kost á búsetu í samræmi við óskir, þjónustuþörf og 

aðstæður eins og mögulegt er. Það þarf því að taka mið af því hvaða úrræði henti hverjum 

og einum og hún skuli vera einstaklingsmiðuð. (Lög um málefni fatlaðra, 59/1992) 

 

2.1 Lög um fávitahæli 18/1936 

Fyrir lög um fávitahæli voru engin lög til sem fjölluðu um málefni fatlaðra. Fatlaðir féllu 

þá undir fátæktarlögin frá 1907 um framfærslu. (Margrét Margeirsdóttir, 2001) 

Árið 1930 hóf Sesselja Sigmundsdóttir að reisa heimili fyrir munaðarlaus- og fötluð 

börn og nefndi hún það Sólheimar. Á þeim tíma hafði engin stefna verið mótuð í málefnum 

fatlaðra hér og landi og lutu fatlað fólk undir lög um fátæklinga. Auk þess var engin 

aðstaða fyrir greiningar eða meðferðar- og hjúkunarheimili. Þessir tilburðir Sesselju vöktu 

athygli alþingiskonunnar Guðrúni Lárusdóttir og bar hún fram frumvarp á alþingi sem 

nefndist “lög um fávitaheimili”. Frumvarpið var samþykkt sem lög einu ári síðar eða árið 

1936. (Margrét Margeirsdóttir, 2001) Í lögunum var gert ráð fyrir að ríkistjórn Íslands 

myndi stofna skólaheimili fyrir vanvita og hálfvita og hjúkarunarhæli fyrir örvita og fávita 

eins og þeir voru kallaðir á þeim tíma. Ásamt því átti að byggja upp vinnuhæli fyrir 

fullorðna fávita sem að einhverja vinnu gátu stundað þó ekki væri á almennum 

vinnumarkaði. Í lögum voru einnig tilgreindir svokallaðir framfærslustyrkir til fávita sem 

ekki var talinn sem fátæktarstyrkur eins og áður hafði verið. (Lög um fávitahæli nr. 

18/1936) 

 



18 

 

2.2 Lög um fávitastofnanir 1967 

Löggjöf um fávitastofnanir voru samþykktar á alþingi árið 1967 og féllu þá lög um 

fávitahæli frá 1936 úr gildi. Nýju lögin gerðu ráð fyrir að ríkið myndi greiða 4/5 af 

rekstrarkostnaði og sveitafélagið 1/5. Samkvæmt lögunum átti ríkið að reka eitt stórt 

heimili fyrir fatlað fólk og þjónaði Kópavogshæli því hlutverki til ársins 1980. Lög um 

fávitastofnanir voru í gildi í um 13. ár eða þangað til að lög um aðstoð við þroskahefta tóku 

gildi. (Lög um fávitastofnanir nr 53/1967) 

Lögin um fávitastofnanir heyrðu undir Heilbrigðis- og Tryggingarmálaráðuneyti. Þá 

var þroskahömlun talin sem sjúkdómur og hinn læknisfræðilegi skilningurinn á fötlun 

ríkjandi. Í fyrstu grein laga um fávitastofnanir segir:  

“Hæli þetta skal vera í senn hjúkrunarhæli, uppeldis og kennsluhæli og 

vinnuhæli. Því skal skipt í hæfilega margar deildir, og skulu vistmenn valdir 

þannig í deildir að sem samstæðastir hópar verði í hverri deild.” (Lög um 

fávitastofnanir 53/1967) 

 

2.3 Kópavogshæli 

Fyrsta ríkisrekna stofnunin sem átti að hýsa fatlað fólk var reist í Borgarfirði árið 1944 og 

var að Kleppjárnsreykjum. Starfssemi stofnunarinnar var til ársins 1958 en þá fluttust 

síðustu íbúar þess á Kópavogshæli en það hæli var tekið í notkun árið 1952. Kópavogshæli 

átti að hýsa alla fatlaða á Íslandi. Hælið átti að vera heimili, hjúkrunarheimili, uppeldis- og 

kennsluhæli og vinnuhæli. Vistmönnum voru svo raðað inn á deildir eftir fötlunum  svo að 

sem „samstæðastir“ hópar væru saman. Ásamt Kópavogshæli höfðu sveitafélög og 

einkaaðilar leyfi frá heilbrigðisráðherra til að reka fávitahæli og dagvistunarheimili fyrir 

fávita. Þessi hæli voru einskonar útibú frá Kópavogshæli sem sá jafnframt um eftirlit á 

þessum stöðum. (Margrét Margeirsdóttir, 2001) 

Upphaf þroskaþjálfastéttarinnar á rætur sínar að rekja til Kópavogshælis en eitt af 

markmiðum hælisins var að fræða og kenna starfsmönnum í umönnun og umgengi við 

vistmenn og var það undir handleiðslu forstöðumanns og yfirlæknis. Í fyrstu var talað um 

fólk sem fór í gegnum þessa fræðslu sem “sérmenntað fólk í fávitagæslu”. Það var svo árið 

1967  að skóli var stofnaður skv. lögum,  Gæslusystraskólinn, til húsa á Kópavogshæli. 

Nafni skólans var  breytt árið 1971 í Þroskaþjálfaskóli Íslands. Árið 1997 sameinaðist 

skólinn  Kennaraháskóla Íslands og fór þá námið upp á háskólastig.  (Margrét 

Margeirsdóttir, 2001) 

 

2.4 Sólborg 

Fyrsti vísir að því að Sólborg var stofnað var fyrir tilbeini félags vangefinna á Norðurlandi 

en það félag var stofnað árið 1959. Eitt af fyrstu stefnumálum félagsins var að koma upp 

dagheimili fyrir vangefin börn auk þess að fá þau fengu kennslu við hæfi. Það leið ekki á 

löngu eftir stofnun félagsins að farið var að ýta á stjórnvöld að byggja aðstöðu á Akureyri 

til að hýsa þroskahefta. Það var brýn nauðsyn að koma upp viðeigandi stofnun á Akureyri 

og voru kröfur um það orðnar háværar. Í fyrstu fannst stjórnvöldum ekki heppilegt að 

dreifa stofnunum fyrir þroskahefta út um allt land heldur frekar að byggja við 

Kópavogshæli sem var miðstöð þroskaheftra á Íslandi. Félag vangefinna á Norðurlandi 

bárust gegn því og fékk loks leyfi og fjármagn til að reisa hér nýbyggingu sem átti að hýsa 

þroskahefta. Félaginu var úthlutað lóð rétt við Glerá á friðsælum stað sem taldist 

heppilegur en bæjaryfirvöld á Akureyri gáfu lóðina endurgjaldslaust.  

Vistheimilið var tekið í notkun árið 1969 og voru rými fyrir 15 einstaklinga en 

samkvæmt könnun sem var gerð stuttu eftir opnun kom í ljós að nauðsynlegt var að reisa 

32 pláss til viðbótar. Við vígslu Sólborgar árið 1971 voru vistmenn orðnir 46 auk 7 

einstaklingar sem nutu dagvistar og því var Sólborg vel nýtt. (Margrét Margeirsdóttir, 

2001) 

 

2.5 Lög um aðstoð við þroskahefta 47/1979 

“Orðið þroskaheftur táknar í lögum þessum hvern þann, sem þannig er 

ástatt um að hann geti ekki án sérstakrar aðstoðar náð eðlilegum 

líkamlegum eða andlegum þroska”.(Lög um aðstoð við þroskahefta 

47/1979)  

Svona er orðið þroskaheftur útskýrt í lögum um aðstoð við þroskahefta frá árinu 1979. 

Þetta var í fyrsta skipti sem það orð hafi verið notað í íslenskum lögum. Þessi lög byggðu á 

hugmyndafræði um jafnrétti og eðlilegt líf og mótuðu nýja stefnu i málefnum fatlaðra á 

þeim tíma. Lögin um aðstoð til þroskaheftra voru skipt niður í sjö kafla og þar er einn 

kaflinn sem fjallar um þjónustu og stofnanir. (Margrét Margeirsdóttir, 2001)  

 

Í 12. gr laga voru mörg nýmæli sem ekki höfðu heyrst áður. Það voru orð eins og 

skammtímavistun, þar sem að börn gátu komið og dvalið tímabundið til að létta álaginu af 

aðstandendum. Einnig voru settar á laggirnar skóladagvistun þar sem börn gátu komið að 

loknum hefbundnum skólatíma. Í lögum voru tilgreindir verndaðir vinnustaðir og 

vinnumiðlun fyrir fullorðna fatlaða einstaklinga. Eitt helsta nýmælið í lögunum var orðið, 

sambýli, sem var ný úrlausn í búsetumálum fatlaðra. (Lög um aðstoð við þroskahefta 

47/1979)  Á 9. áratugnum var mikil uppbygging sambýla á öllum þjónustusvæðum 

landsins. Sambýli sem  var nýtt úrræði var einhverskonar andsvar við sólarhingsstofnunum 

sem höfðu til þessa verið  eina úrræðið í búsetumálum fatlaðra.  

Sambýli er heimili fámennra hópa fatlaðra, 16 ára og eldri sem þarfnast að jafnaði 

nærveru starfsmanns. Miðað við er að ekki fleiri en 5-6 einstaklingar búi á sama 

sambýlinu. Á sambýlinu eiga starfsmenn að veita íbum viðeigandi þjónustu með það að 

markmiði að þeir lifi sem eðlilegustu lífi. (Margrét Margeirsdóttir, 2001) 

Það má því segja að lög um aðstoð við þroskahefta hafi tekið stórt skref í þróun 

búsetumála fyrir fatlaða. Það var kominn ákveðinn skilningur á að þroskaheftir gætu öðlast 

eðlilegt líf með viðeigandi aðstoð. Með tilkomu sambýla fóru hinum svokölluðu hælum 

fækkandi. Fólk var komið í minni einingar og líktist það töluvert meira heimili en hælin 

höfðu gert. Sambýlin voru skilgreind heimili fólks og sóttu íbúar atvinnu, skóla og þjálfun 

utan þess.  

 

2.6 Lög um málefni fatlaðra nr. 41/1983 

Lög um málefni fatlaðra voru samþykkt á Alþingi árið 1983. Þær breytingar sem áttu sér 

stað voru að allir fatlaðir yrðu nú felldir undir sömu lögin, líkamlega eða andlega. Haldið 

var áfram með þá hugmyndafræði sem samþykkt var 1979 um eðlilegt líf og fulla 

samfélagsþáttöku og uppbygging sambýla var haldið áfram um allt land. Málefni fatlaðra 

fluttust svo alfarið til félagsmálaráðuneytisins en þau höfðu áður verið undir heilbrigðis- og 

tryggingamálaráðuneytinu, menntamálaráðuneytinu og félagsmálaráðuneytinu. (Lög um 

málefni fatlaðra 41/1983) 

2.7 Lög um málefni fatlaðra 59/1992 

Lög um málefni fatlaðra eru í sífelldri þróun og eru lög frá árinu 1992 nýjustu lög um þau 

málefni. Þau eru þó í sífelldri endurmótun og margar breytingar hafa verið samþykktar af 

stjórnvöldum. Með þessum lögum um er haldið áfram með þá hugmyndafræði sem áður 

var fjallað um í eldri lögum. Þau eru að fatlað fólk eigi að lifa sem eðlilegustu lífi og hafa 

taka fullan þátt í samfélaginu. (Margrét Margeirsdóttir, 2001) 

Í 1. gr laga um málefni fatlaðra er markmið lagann að tryggja að fólk hafi sambærileg 

lífskjör og aðrir þjóðfélagsþegnar. Það þýðir að fatlaðir eigi að geta lifað sem eðlilegustu 

lífi og njóta þeirra réttinda á við aðra.  Í fyrstu málsgrein 10. gr laga um málefni fatlaða 

segir að; fatlað fólk skal eiga kost á félagslegri þjónustu sem gerir því kleift að búa á eigin 

heimili og húsnæðisúrræðum í samræmi við þarfir þess og óskir eftir því sem kostur er. 

Hér segir að ef að fatlaður einstaklingur vilji búa í sjálfstæðri búsetu verði sveitafélagið að 

tryggja að sú þjónusta sé veitt. (Lög um málefni fatlaðra, 59/1992) 

Í janúar árið 2011 færðist þjónusta við fatlað fólk frá ríki til sveitafélaga. Markmiðið 

með yfirfærslunni var einfalda þjónustu við fatlað fólk og í leið bæta hana og styrkja. Með 

því að færa þjónustuna yfir á sveitafélögin var hugmyndin að komast nær fólkinu og því 

geta samþætt hana annarri þjónustu á vegum sveitafélaganna. Meðal þjónustuþátta sem að 

sveitafélögin tóku við voru búsetumál fatlaðra eins og sambýli, íbúðarkjarnan og 

áfangastaðir. Sveitafélögin báru nú ábyrgð á skipulagi og framkvæmd þjónustunnar til 

fatlaðs fólks. (Félagsvísindastofnun Háskóla Íslands, 2011) 

 

2.8 Reglugerðir um búsetuúrræði fatlaðra 

Reglugerðir hafa verið settar um málefni fatlaðra og fjallar ein þeirra um búsetumál fatlaðs 

fólks. Sú reglugerð hefur verið í þróun líkt og lög um málefni fatlaðra og verður fjallað um 

þær reglugerðir hér að neðan.  Markmiðið með reglugerðum um búsetu fatlaðra er að auka 

þjónustu til þeirra ásamt því að stuðla að sjálfstæði og sjálfsákvörðunarrétti. Reglugerðir 

um búsetumál fatlaðra hafa verið í stöðugri þróun og fylgja nýjustu straumum  og stefnum 

í fötlunarfræðum líkt og lögin gera. Eftir að sólarhringsstofnunum fór að fækka tóku 

sambýlin við. Árið 1988 voru samþykkt reglugerð fyrir sambýli. Í þeim reglugerðum er 

skilgreint hvað felst í því að búa á sambýli og hvaða skilyrði þurfa að vera til staðar. Þessi 

reglugerð er frá 1988 og því eru hugmyndir um sjálfstætt líf og sjálfstæða búsetu ekki 

búnar að ryðja sér til rúms. Sambýlin voru þó uppfærsla frá sólarhringsstofnunum þar sem 

fjöldi einstaklinga voru látnir búa saman. Í 1 gr. reglugerðum fyrir sambýli segir að 

sambýlið skuli vera í almennri byggð og þar skuli starfa að minnsta kosti einn starfsmaður. 

Starfsmennirnir þurfa að vera sérhæfðir til vinnu með fötluðu fólki. Húsnæðið gat verið á 

alla vegu t.d fjölbýlishús, einbýlishús eða annað húsnæði sem flokkast undir almennt 

íbúðarhúsnæði. Fjöldi íbúa á sambýli voru að jafnaði 5-6 og átti að vera hæfilega 

fjölbreyttur hópur m.t.t til aldurs, skerðingar og áhugasviðs. (Reglugerð fyrir sambýli nr. 

541/1988) Markmið sambýla var að efla sjálfstæði einstaklingsins og gera hann eins 

sjálfbjarga og hægt væri. Á sambýlinu áttu íbúar að fá aðstoð við daglegt líf ásamt því að 

eiga þess kost á að sækja vinnu og tómstundir utan heimilis. Á sólarhringsstofnunum var 

vinna og þjónusta sem hinn fatlaði átti rétt á að sækja staðsett á stofnuninni. Það var því 

skref í rétta átt að þurfa að fara frá heimili til að sækja vinnu og þjónustu eins og almennt 

er gert.  (Reglugerð fyrir sambýli nr. 541/1988) 

Fjórum árum seinna voru féllu reglugerð um sambýli ur gildi og við tók reglugerð um 

búsetu fatlaðra frá 1994. Í 1. gr segir að hinn fatlaði eigi rétt á að búa þar sem hentar 

honum best og skal það fara eftir aðstæðum og þörf á þjónustu. Eins og í reglugerð um 

sambýli á búsetan að vera í almennri íbúðarbyggð og voru búsetukostirnir samkvæmt 

lögum eftirtaldir: Félagslegar íbúðir, verndaðar íbúðir, sambýli, vistheimili, áfangastaðir og 

heimili fyrir börn. Með vernduðum. íbúðum var átt við íbúðir sem staðsettar eru í sama 

húsi og var skipulögð þjónustu fyrir húsið í heild sinni. Þar gat verið um að ræða 

sameiginlegt mötuneyti og eldhús eða tómstundarherbergi. Þeir íbúar sem bjuggu í 

úrræðum sem þessum höfðu rétt á heimaþjónustu og/eða frekari liðveislu samkvæmt 

þjónustumati. Ásamt því var hægt að sækja um almenna liðveislu samkvæmt reglum 

viðkomandi sveitafélags. (Reglugerð um búsetu fatlaðra nr. 555/1994) 

Árið 2002 voru nýjar reglugerðir um búsetu fatlaðra samþykktar og þær eldri féllu úr 

gildi. Í reglugerð frá 2002 var búið að skilgreina búsetumál fatlaðra ítarlegra. Á sambýlin 

var komið á hámark íbúa sem máttu búa saman og einnig sérsakt ákvæði um snyrtingu og 

einkarými hvers íbúa. Einstaklingar sem bjuggu á sambýli áttu að hafa a.m.k 10 fm2 undir 

einkarými og sér snyrtingu ef að kostur væri á því. Sambýli sem byggð voru eftir 2002 

þurftu því að fullnægja þeim skilyrðum sem talin voru hér upp að framan. Úrræði í 

búsetumálum breyttist og var búið að fella út ákvæði um vernduð- og félagsleg heimili. 

Þess í stað voru komið í reglugerð ákvæði um íbúðir og íbúðir með sameiginlegri aðstöðu. 

Með sameiginlegri aðstöðu var átt við rými þar sem t.d starfsmenn gætu haft eldhús eða 

sjúkrabað sem íbúar hefðu aðgang að. (Reglugerð um búsetu fatlaðra nr. 296/2002) 

Samkvæmt 14. gr reglugerðar sem snýr að þjónustu við fatlað fólk á heimili sínu segir að 

allt fólk, hvort sem það er fatlað eða ekki, hafi rétt á leiguhúsnæði á almennum markaði 

eða félagslegu leiguhúsnæði hjá sveitafélagi. Ef að einstaklingur er með sérþarfir varðandi 

húsnæði ber þjónustuaðila skylda að verða við þeim sérþörfum og tryggja að slíkt húsnæði 

sé til staðar. Íbúðirnar skulu vera í almennri íbúðarbyggð og að þær séu í nálægð við 

þjónustumiðstöð eða íbúðarkjarna þar sem gera má ráð fyrir stöðugri viðveru 

stuðningsaðila.  Einnig er leitast er við að hafa íbúðirnar í nálægð við þjónustustofnanir og 

almenningssamgöngur. Í 15. gr reglugerðarinnar er fjallað um stærð og gerð íbúða. Íbúðin 

skal ekki vera minni en 40-60 fermetrar að stærð. Hún skal fullnægja þeim 

lágmarkskröfum byggingarreglugerðar eins og hún er hverju sinni og um aðgengi auk 

viðbótarrýmis sem talið er nauðsynlegt vegna fötlunar íbúa. (Reglugerð um þjónustu við 

fatlað fólk á heimili sínu nr. 1054/2010) 

2.9 Samantekt  

Lög og reglugerðir í landinu sem snúa að málefnum fatlaðra stýra þeirri þjónustu sem  sá 

hópur fær hverju sinni. Lögin fylgja hugmyndafræði og stefnum í fötlunarfræðum og því 

hafa miklar framfarir orðið í þjónustu við fatlað fólk á síðustu áratugum. Frá því að lög um 

fávitahæli voru samþykkt árið 1936 og til laga um málefni fatlaðra frá 1992 hafa orðið 

miklar breytingar á lífsgæðum fatlað fólks hvað varðar búsetu. Í dag er ekki við hæfi að 

vista fatlað fólk án þeirra samþykkis á stofnunum heldur hefur einstaklingurinn val á hvar 

hann vilji búa. Óskir og aðstæður hins fatlað stýra því hvar hann vill búa og með hverjum. 

Margir kjósa því að búa í sinni eigin íbúð og fá þjónustu samkvæmt reglugerð um þjónustu 

á heimili fatlaðra frá 2010. Þetta gefur einstaklingum frelsi og tækifæri til að lifa sem 

eðlilegustu lífi og taka virkan þátt í samfélaginu. Það er að verða aukning í því að fatlaðir 

séu farnir að flytjast í sínar eigin íbúðir og í sjálfstæða búsetu og virðist það vera þróunin í 

dag. Það verður að teljast jákvæð þróun þar sem það ýtur undir sjálfstæði og 

samfélagsþáttöku eins og komið er að í köflunum að ofan. 

3 Framkvæmd rannsóknar 

 

Hér verður farið yfir framkvæmd rannsóknar sem fjallar um upplifun starfsmanna á 

flutningi íbúa frá sambýli yfir í sjálfstæða búsetu. Farið verður yfir aðdraganda að 

rannsókninni og hver sé ástæðan  fyrir henni. Einnig verður fjallað um hvaða aðferðir 

verða notaðar og hvað felst í þeim. Gagnaöflun er á viðtalsformi og í eigindlegri 

rannsóknaraðferðum. Spurningarlistinn sem var lagður fyrir má sjá í fylgiskjali. 

 

3.1 Aðdragandi og markmið 

Hugmyndin að þessari rannsókn kviknaði þegar ég var að starfa sem starfsmaður á sambýli 

fyrir þroskaskerta einstaklinga. Á þeim tíma bjuggu fjórir einstaklingar á sambýlinu. 

Húsnæðið var  dæmigert  herbergjasambýli, hver og einn hafði herbergi út af fyrir sig en 

saman deildu þeir einu baðherbergi. Á meðan ég starfaði þarna var ég ekki byrjaður í námi 

og því hugsaði ég lítið um fötlunarfræðin á þeim tíma. Í minningunni fannst mér þeir 

tengjast mjög vel saman og veittu hver öðrum félagsskap þótt hann væri ekki alltaf 

sjáanlegur. Stuttu eftir að ég skráði mig í þroskaþjálfanám var sambýlið lagt niður og 

einstaklingarnir fluttust í sínar eigin íbúðir í sjálfstæða búsetu. Í dag hafa þeir búið í sínum 

eigin íbúðum í tæp 4 ár og því kominn reynsla á núverandi búsetuform. Markmiðið með 

þessari rannsókn er að sjá hvort að virkni og lífsgæði hjá þeim hafi breyst við flutninginn. 

Lífsgæðin eru mæld í félagslegum og andlegum þáttum líkt og virkni og ánægju.   

Vegna skerðingar og annarra ástæðna  ákvað ég  að fjalla aðeins um tvo af þeim 

einstaklingnum sem bjuggu á sambýlinu. Ástæðurnar eru ýmsar en það sem vegur mest var 

hversu lengi þeir höfðu búið saman. Þá hafði ég samband við forstöðuþroskaþjálfa í 

íbúðarkjarnanum sem einstaklingarnir hafa búsetu í dag. Það var tekið vel í verkefnið og 

hafði forstöðumaðurinn strax samband við þá starfsmenn sem störfuðu með áðurgreindum 

íbúum.  Svo vel vildi til að sömu starfsmenn  höfðu starfað með þeim á sambýli. Í samráði 

við leiðbeinanda þessa verkefnis var ákveðið að taka viðtöl við starfsmenn frekar en íbúa. 

Tveir af þeim starfsmönnum sem höfðu „flust“ með þeim voru til í að koma í viðtal.   

3.2 Framkvæmd og gagnaöflun 

Rannsóknin var framkvæmd eftir eigindlegum rannsóknaraðferðum og notast við 

einstaklingsviðtöl. Þau eru ákjósanlegt form þar sem fólk er að lýsa upplifun sinni og 

reynslu á ákveðnum atburðum.  Rannsóknir á reynsluheim fólks snýst um að skilja reynslu 

þáttakenda frá þeirra sjónarhóli og þannig laða fram sem bestu svörun. Viðtölin felast í 

samræðum þar sem umræðuefnið er ákveðið af rannsakanda og á að vekja áhuga þess þann 

sem spurt er á viðfangsefninu. Eigindlegur viðtalsrammi þarf að vera svo að þáttakendur 

geti tjáð sig frjálslega. Spurningarlistinn sem var útbúinn fól í sér spurningar sem að allar 

nýttust í gagnaöfluninni. Spurningarnar voru opnar en þegar fólk er að deila reynslu sinni 

og upplifun á það til að fara út fyrir viðtalsramman. Þess vegna er mikilvægt að 

viðtalsramminn sé ekki of stífur svo að fólk geti deilt mikilvægum upplýsingum sem snýr 

að tilgangi rannsóknarinnar. (Helga Jónsdóttir, 2013)  Viðtalsramminn er í tveimur hlutum 

eins og má sjá í fylgiskjali 1. Fyrsti hluti fjallaði um þegar að einstaklingarnir bjuggu inn á 

sambýli og sá seinni fjallaði um hvernig staðan er í dag. Enginn munur er á spurningunum 

nema að fyrri viðtalsramminn snýr að fortíð en sá seinni að nútíð. Viðtölin voru 

framkvæmd þannig að fjallað var um einn íbúa í einu. Viðtalsramminn sem snéri að dvöl 

inn á sambýli var notaður fyrst og svo sá sem snýr að sjálfstæðri búsetu seinna. Markmið 

með spurningunum var að fá sem besta mynd á breytingu á virkni og lífssgæði 

einstaklingana frá flutning frá sambýli yfir í sjálfstæða búsetu. Ásamt því var kannað hvort 

að einstaklingarnir myndu einangrast meira eftir að fara yfir í sjálfstæða búsetu þar sem að 

viðvera starfsmanns myndi minnka. Viðtölin voru tekin upp á heimili íbúa og notast var 

við hljóðupptöku sem að þáttakendur samþykktu.  

 

3.3 Viðmælendur 

Viðmælendur í þessari rannsókn voru tveir starfsmenn sem störfuðum með íbúum meðan 

þeir bjuggu á sambýlinu og fluttust með þeim í starfi yfir í sjálfstæða búsetu. Annað 

viðmælandinn er þroskaþjálfi en hinn almennur starfsmaður. Báðir höfðu góða reynslu í 

starfi með tilteknum íbúum og höfðu starfað til fjölda ára með þeim. Að fá tvö sjónarhorn á 

sama málinu getur oft gefið skýrari mynd á stöðuna. Upplifun og reynsla fólks getur þó 

verið mismunandi eins og endurspeglast í viðtölunum. Starfsmennirnir voru þó sammála 

um ákveðin atriði og kom það þá sterkt fram. 

3.4 Íbúar 

Þeir íbúar sem fjallað var um í rannsókninni bjuggu saman á sambýli og þar á undan á 

sólarhingsstofnun. Ástæðan fyrir að þeir urðu fyrir valinu var sú að þeir fluttu af sama 

sambýlinu yfir í sína eigin íbúð í sjálfstæða búsetu. Einstaklingarnir sem eru  karlmenn 

með þroskaskerðingu  eru komnir á efri ár lífs síns. Til að gæta alls trúnaðar verða engin 

raunveruleg nöfn gefin upp heldur verða bæði starfsmenn og íbúum gefin dulnefni.  

 

Gunnar er karlmaður sem kominn er á efri ár lífsins. Hann hefur nánast alla sína tíð búið 

inn á stofnunum og sambýlum. Í dag býr Gunnar í fínni einstaklingsíbúð í fjölbýli þar sem 

hann fær þjónustu frá starfsmönnum íbúðarkjarnans. Hann er frekar rólegur einstaklingur 

og nýtur sín bæði einn og í félagsskap. Þær upplýsingar sem ég fékk hjá starfsmönnum er 

að hann sækist ekki mikið í félagsskap að fyrra bragði en finnst samt gott að vera innan um 

annað fólk. Gunnar sækir þjónustu í hæfingarstöð þrisvar sinnum í viku eftir hádegi og 

nýtir sér ferlibíl til að komast ferða sinna þangað. Áhugamál Gunnars eru t.d að horfa á 

kvikmyndir, fara í bíltúra og hlusta á tónlist. Gunnar er mikill tónlistarmaður og finnst gott 

að hlusta á tónlist í einrúmi. 

 

Jón er karlmaður og líkt og Gunnar er hann kominn á efri ár lífsins. Jón býr í fjölbýlishúsi 

í þjónustukjarna fyrir fatlað fólk. Hann býr í snyrtilegri einstaklingsíbúð og hún ber þess 

vitni að um mikinn ljósmyndaáhugamann er um að ræða. Jón safnar ljósmyndum af fólki 

og þá sérstaklega útlendingum sem er eitt af hans aðal áhugamálum. Auk þess hefur Jón 

gaman af því að fara í bíltúra, sækja bækur á bókasafnið, fara á kaffihús og vera innan um 

fólk og spjalla. Jón er mikil félagsvera og sækist í mikið í félagskap og nærveru annars 

fólks. Jón fær þjónustu frá starfsfólki þjónustukjarnans til að sinna daglegum verkum til 

þess. Jón sækir hæfingarstöð eftir hádegi þrisvar sinnum í viku og nýtir sér ferlabíl til þess.  

3.5 Samantekt 

Framkvæmd rannsóknarinnar er með því sniði að viðtöl voru tekin við tvo starfsmenn. 

Upplifun þeirra og reynsla getur verið misjöfn og er alltaf gott að fá fleiri hliðar á sama 

málinu. Viðtölin voru tekin upp á heimilum íbúanna og eru allir þáttakendur undir 

dulnefni. Það getur verið mikil breyting í lífi fólks að flytja og þá sérstaklega þegar um er 

að ræða algjörlega breytt búsetuform. Markmiðið með þessari rannsókn er að finna út 

hvernig þessar breytingar koma fram í lífi íbúanna eða hvort að einhverjar breytingar verði 

yfir höfuð. Báðir einstaklingarnir sem fjallað er um eru komnir á efri ár lífsins og er einnig 

mikilvægt að kanna lífsgæði og virkni þessa hóps.  

4  Viðtal við starfsmenn í búsetuþjónustu fatlaðra 

Þessi kafli mun fara í viðtölin sem tekin voru við starfsmennina tvo. Kaflinn er skipt 

þannig niður að fjallað er um einn íbúa í einu og í lok þess er gerð samantekt þar sem það 

helsta frá báðum starfsmönnum kemur fram. Viðtalsrammi var hafður til hliðsjónar en 

spurningarnar voru opnar og buðu upp á umræðu. Viðtalsramminn snýr að virkni og 

lífsgæði einstaklinganna og farið út í hlutverk starfsmanna og reynslu. Sami 

viðtalsrammninn var lagður fyrir báða starfsmennina og ætti þannig munur á upplifun og 

reynslu þeirra að koma skýrt fram. Kaflanum verður þannig skipt niður að fyrst verður 

tekið viðtal við Önnu um tiltekin íbúa og svo við Helga.  

 

4.1 Aðbúnaðurinn á sambýlinu 

Sambýlið var stórt einbýlishús sem búið var að innrétta þannig að fjórar manneskjur ættu 

að geta búið þar. Á sambýlinu voru 3 svefnherbergi ásamt bílskúr sem búið var að útbúa 

sem herbergi. Jón átti herbergi innst inn af ganginum og í því var rúm, fataskápur og lítið 

skrifborð. Á veggjunum sást varla í málninguna fyrir ljósmyndum sem hann hafði safnað í 

gegnum árin. Jón eyddi  litlum tíma í  herberginu því honum fannst  best að vera í nálægð 

við annað fólk og sóttist  mikið í sameiginlega rýmið í húsinu. Með sameiginlega rýminu 

er átt við stofu og eldhús þar sem að íbúar og starfsmenn gátu eytt tíma saman. Á 

sambýlinu var ein snyrting sem  allir fjórir íbúarnir deildu. Gunnar átti herbergi sem  áður 

var bílskúr. Herbergið var rúmgott miðað við hin. Gunnar gat haft sitt eigið sjónvarp ásamt 

hægindastól sem hann nýtti mikið þegar hann var að horfa á myndir eða hlusta á tónlist. 

Gunnar eyddi miklum tíma inn í herbergi og sóttist minna í að sitja í sameiginlega rýminu 

með hinum íbúum og starfsfólki. 

4.2 Jón sambýli - Anna 

Fyrri starfsmaðurinn er kona að nafni Anna sem hefur starfað með viðkomandi íbúum bæði 

í hlutastarfi og fullu starfi frá árinu 1996. Þess má þó geta að hún tók sér frí frá vinunni á 

milli   meðal annars til þess að klára nám í þroskaþjálfun. Meðan  Anna starfaði á 

sambýlinu hafði hún það hlutverk að hafa yfirumsjá með lyfjum og læknisferðum íbúanna. 

Einnig tók hún það að sér að vera umsjónarmaður ákveðinna íbúa.Í þvi hlutverki fólst  að 

hafa yfirumsjón með  daglegu lífi íbúans og sjá m.a. um læknisferðir,klippingar, fatakaup 

og annað sem tengist daglegu lífi.  

 

Jón var ekki með vinnu eða í launuðu starfi en þess í stað sótti hann hæfingarstöð. Hann fór 

alla virka daga vikunar eftir hádegi og nýtti sér ferlibíl til að koma sér til og frá 

hæfingarstöðinni. Jón var alltaf áhugasamur að fara og virtist það gefa honum mikið að 

komast í nýjan félagsskap og spjalla við fólkið þar. Áhugamálin  Jóns voru að fara á 

bókasafnið, bílferðir, og fara á kaffihús. Anna talaði um að það hefði verið vinsælt að fara“ 

á rúntinn“. Íbúar saman ásamt starfsmanni. Jón átti hlut í bíl með hinum íbúunum og 

skiptust þeir á að nota hann eða nýttu hann í sameiningu. 

 

„Jóni fannst mjög gaman að vera á rúntinum en hann á hlut í bíl sem að  

íbúarnir notuðu í sameiningu.“ 

 

Sérstakt áhugamál hjá Jóni voru útlendingar og þá sérstaklega þeir sem að bjuggu á 

Íslandi. Jón talar mikið um þá og fékk starfsmenn til að leita af myndum fyrir sig á netinu 

af útlensku fólki. Hann fékk mikið út úr því að sitja með starfsmönnum á meðan þeir 

hjálpuðu honum við að finna myndir. En Jón er mikil félagsvera og nýtur sín aldrei eins 

mikið eins og þegar hann er innan um annað fólk. Það þýddi að hann sótti mikið í að vera í 

félagsskap og þá sérstaklega hjá starfsmönnum. Ekki aðeins til þess að spjalla við þá eða 

biðja um aðstoð heldur einungis til þess að vera í nánd við einhvern og virtist það veita 

honum öryggi.  Þegar hann var einn staldraði hann stutt við og var kominn fljótlega á stjá í 

leit af félagsskap. Samskipti hans við aðra íbúa sambýlisins voru ekki mikil í tali en hann 

sótti samt í það að sitja hjá þeim í sameiginlega rýminu. Honum kom ágætlega saman við 

aðra íbúa en það voru stundum árekstrar sem er skiljanlegt þegar fólk býr svo náið saman.  

Þegar kom að því að flytja í sína eigin íbúð neitaði Jón í fyrstu. Anna sagði að það væri 

ekki útaf því að hann teldi að það væri betra líf að búa á sambýlinu heldur heldur væri hann 

frekar smeykur við breytingarnar. Hún bætti  við að henni finndist Jón vera mjög sáttur í 

dag og ánægður með að hafa flutt af sambýlinu. 

 

„... í rauninni hafði hann ekkert val hvort hann myndi flytja burt af 

sambýlinu.“ 

 

Anna telur að sambýlið hefði vissulega sína kosti og galla fyrir Jón. Kostirnir voru að 

Jón gat alltaf haft óheftan aðgang að starfsmönnum og félagsskap þar sem það voru alltaf 

að minnsta kosti tveir starfsmenn á vakt. Hann hefði verið frjálsari  og  sjaldan eða aldrei 

einn. Það voru fleiri tækifæri til þess að fara út með hann einan þar sem að mönnunin var 

oftast góð. Gallarnir voru hinsvegar þeir að sambýlið var ekki nægilega vel útbúið fyrir 

fjórar manneskjur til að búa í.  

 

4.3 Jón sjálfstæð búseta - Anna 

Þegar ég heimsótti Jón og ætlaði að taka viðtal við starfsmanninn hans lá Jón upp í sófa í 

mestu makindum og lét sér líða vel. Jón var þá inn á sínu eigin heimili og gat haft það eins 

og hann vildi. Hann fær innlit frá starfsmanni yfir  daginn  sem  aðstoðar hann við dagleg 

störf eftir þörfum. Hinsvegar hefur Jón ekki enþá áttað sig á því að þetta er hans íbúð og og 

aðrir íbúar í kjarnanum eiga sínar íbúðir og á það til að fara inn í aðrar íbúðir  þegar að 

hann er ekki með starfsmanninn hjá sér. Það gerir hann til finna sér félagsskap og telur 

Anna það vera vegna þess að honum leiðist. Starfsmenn aðstoða Jón í daglegum verkum 

ss. að þrífa, elda og sjá um þvottinn. Einnig fara  þeir með honum í búðina, bankann og 

annað sem að þarf að gera fyrir heimilið. Líkt og á sambýlinu hefur Jón enþá gaman af því 

að fara á bókasafnið, rúntinn og kaffihús og fara starfsmenn með honum í þær ferðir.  

Jón fer á hæfingarstöðina tvisvar sinnum í viku og fær líkt og áður þjónustu frá 

ferliþjónustunni til að koma sér til og frá hæfingarstöðinni. Starfsmenn Jóns telja 

mikilvægt að hann sé að fara þrátt fyrir að hafa heyrt raddir um það að hann eigi 

hugsanlega að hætta að sækja þá þjónustu. Jón er alltaf jafn áhugasamur að fara á 

hæfingarstöðina og er því nauðsynlegt að hann haldi því áfram eins lengi og hann getur til 

að halda góðri rútínu.  

„...við starfsmenn teljum að það sé mjög mikilvægt fyrir hann, og gefi 

honum mikið, að fara á hæfingarstöðina þó það sé ekki nema að liggja í 

öðrum sófa og hitta annað fólk“. 

 

Skipulagið hjá Jóni hefur breyst töluvert eftir að hann fluttist í sjálfstæða búsetu og 

telur Anna að það sé skipulagðara en þegar hann bjó á sambýlinu. Anna telur það vera í því 

fólgið  að Jón fær nú aðeins ákveðinn tíma á dag í þjónustu og er sá tími betur nýttur þar 

sem að starfsmaðurinn þjónustar Jón einan. Skipulagið hjá Jóni er þannig háttað að hann er 

með sýnilegt dagatal upp á vegg þar sem hægt er að skipuleggja næstu daga og vikur. 

Þannig veit Jón hvenær eitthvað er framundan og hjálpar það honum og starfsmönnum að 

skipuleggja  tímann betur. Sá tími sem  Jón er ekki á hæfingarstöðinni er  helst nýttur í 

afþreyingu og áhugamál hans.  

 

„ ..eins og í dag þegar  Jón er ekki í hæfingarstöðinni fórum við í langa 

bílferð út í sveit.“ 

 

Jón hefur ekki haft mikil samskipti við aðra íbúa en hann hefur heldur ekki áttað sig á 

því hvar íbúðin hans liggur. Oft þegar hann er ekki með starfsmann hjá sér fer hann fram til 

að leita uppi starfsmenn og á það til að koma óboðinn inn í aðrar íbúðir í leit sinni. Það er 

hluti af því að hafa búið inn á stofnun allt sitt líf og gerir hann sér ekki grein fyrir hvar 

persónuleg svæði annarra liggur. Þar sem Jón er ágengur við starfsmenn  getur það komið 

niður á þjónustu við aðra íbúa íbúðakjarnans. Anna telur það vera ókost núna að Jón geti 

ekki komið þegar hann vill í sameiginlegt rými þar sem hann getur sótt í félagsskap.  

 

„Mér finnst það stundum svolítið leiðinlegt að hann hafi ekki val með það 

að sitja t.d inn í eldhúsi með okkur þar sem allir sátu saman við borð, eða 

inn í stofu að horfa á fréttirnar.“ 

 

Anna vildi að það myndi koma á framfæri að henni þætti Jóni líða betur í sinni eigin íbúð. 

Honum finnst mjög þægilegt að hafa allt sitt hjá sér á einum stað og vera með sitt svæði. 



33 

 

Jón þarf þó nokkra ummönnun og því sé það mikill kostur að hann skuli hafa sína eigin 

snyrtingu en ekki þurfa að deila því með nokkrum íbúum. Þjónustan sem að Jón fær er 

skipulegri og því hægt að nýta tímann vel þegar starfsmaður er inni hjá honum.  

 

4.4 Jón sambýli - Helgi 

Seinni viðmælandinn heitir Helgi og byrjaði að starfa með viðkomandi einstaklingum árið 

2009 og hefur verið í fulli starfi síðan þá. Líkt og fyrri viðmælandinn fluttist hann til í starfi 

með íbúum og starfar nú með þeim í þjónustukjarnanum í sjálfstæðri búsetu. Helgi vinnur 

sem almennur starfsmaður og hefur góða reynslu í starfi með fólki með þroskahömlur.  

Meðan  Jón bjó á sambýlinu fór hann á hæfingarstöðina hér í bænum. Það kom ferlibíll 

á  og sótti hann alla virka daga. Það hentaði honum ágætlega að fara eftir hádegi þar sem 

honum fannst  gott að sofa aðeins lengur á morgnana. Jóni líkaði alltaf vel við 

hæfingarstöðina og taldi Helga að honum finndist ágætt að fara og skipta um umhverfi. 

Áhugamál og tómstundir hjá Jóni voru aðallega að fara á bókasafnið og kaffihús. Einnig 

hafði hann gaman af  að fara í bílinn og þá í sérstöku uppáhaldi hjá honum var að fara á 

„Krókinn“ (Sauðárkrók) eins og Jón segir sjálfur. Hann fór einnig í lengri ferðir suður til 

Reykjavíkur með starfsmönnum. Meðan  Jón bjó á sambýlinu hafði hann óskertan aðgang 

að félagskap starfsmanna og annara íbúa. Hann var mjög sjaldan einn og hafði alveg 

frjálsar hendur með það. 

  

„Jón hafði alveg frjálsar hendur með það hvort að hann væri út af fyrir sig 

eða ekki.  Hann var duglegur að koma inn í stofu til okkar og var sjaldan 

einn.“ 

 

Jón hafði ekki mikil samskipti við aðra íbúa en þegar að hann gerði það voru það 

mestu leyti ágæt. Hann gat notið þess að sitja með þeim að horfa á sjóvarpið eða inn í 

eldhúsi að lesa blöðin. En eins og við má að búast þegar fólk býr svona náið saman geta 

menn orðið ósáttir en það leystist alltaf vel úr þeim málum.  

 



34 

 

Að sögn Helga var líðan Jóns mjög fín og hann hafði allt eins og hann vildi hafa . 

Hann hafði óheftan aðgang að starfsmanni þar sem  alltaf voru tveir á vakt. Hann hafði 

virkilega gaman af því að setjast niður með fólki í spjall eða bara njóta nærverunnar.  

 

  „Það var eitt af fáu kostum við sambýlið.“ 

 

4.5 Jón sjálfstæð búseta - Helgi 

Jón býr núna í sjálfstæðri búsetu og er í sinni eigin íbúð. Allt sem viðkemur daglegu lífi 

hans gerir hann í sinni eigin íbúð eins og að elda, þrífa eða  horfa á sjónvarpið. Það er ekki 

lengur neitt sem heitir sameiginlegt rými og er hver íbúi inn í sinni íbúð. Í dag fer Jón 

tvisvar sinnum í viku á hæfingarstöðina og þá eftir hádegi. En eins og komið hefur fram 

finnst Jóni ágætt að taka morguninn rólega og nýta sér þann möguleika að fara eftir hádegi. 

Í dag finnst Helga  aðeins vera að draga úr löngun hjá Jóni að fara á hæfingarstöðina og 

taldi hann að hækkandi aldur væri þar aðal ástæðan.  

 

„Ég finn aðeins draga úr löngun Jóns að fara, en ég tengi það við að hann 

sé bara að verða þreyttari kallinn.“ 

 

Aftur á móti er mjög jákvætt að hann sé að fara þó ekki sé  nema tvisvar í viku. Hann 

hefur mjög gott af því að hitta annað fólk og löngun hans til að fara er ennþá til staðar. Að 

hafa eitthvað hlutverk utan heimilis er ennþá mikilvægur partur í hans lífi og er ennþá fast í 

rútínunni.  

Áhugamál  Jóns hafa ekki mikið breyst síðan að hann bjó á sambýlinu. Hann er enþá að 

fara á bókasafnið að taka bækur  og fer á kaffihús með starfsmönnum. Jón keypti sér 

nýlega spjaldtölvu. Hann hefur gaman af því að leita að ljósmyndum á netinu ásamt 

starfsmanni sem honum finnst mjög gaman. Með hækkandi aldri telur Helgi að Jón eigi 

erfiðara með að fara út en áður og virknin hjá honum hafa minnkað. Áður fyrr fór hann 

mikið oftar út og jafnvel gangandi en það hefur breyst mikið síðan hann flutti í 

þjónustukjarnann.  

„Hann er auðvitað að eldast og er ekki jafn virkur og hann var þegar hann 

bjó á sambýlinu.“ 

 

Breytingin var mikil fyrst þegar að Jón flutti í sína eigin íbúð af sambýlinu. Hann var 

frekar órólegur og var dálitla stund að átta sig á því að hann byggi einn og væri með sína 

eigin íbúð. En það tímabil leið hjá og Helgi taldi að Jóni liði ágætlega í sinni eigin íbúð og 

getur nokkurnvegin ráðið því sjálfur hvernig hann vill hafa hlutina.  

 

  „Jón þarf að hafa mikinn félagskap með sér.“ 

 

Jón hefur lítið val hvort hann hafi starfsmenn hjá sér inn í sinni íbúð. Hann á það til að 

fara á flakk í aðrar íbúðir að leita að starfsmönnum en það er ekki boðlegt fyrir aðra íbúa. 

Þetta er eitthvað sem að starfsmenn hafa verið að takast á við með Jóni þ.e. benda honum á 

að það sé ekki í boði að fara inn í aðrar íbúðir  Hann var vanur að hafa aðgang að 

starfsmönnum allan sólarhinginn hvort sem það var til að fá einhverja þjónustu eða 

einfaldlega njóta nærveru annarra og spjalla. 

Samskipti íbúanna í þjónustukjarnanum er lítil eða  enginn. Það er liðinn tíð  að íbúar 

geti  hist  í sameiginlegu rými og átt samskipti. Í íbúðarkjarnanum er gert ráð fyrira að fólk 

sé í sínum  íbúðum og lifi eigin lífi. Það koma því oft tímar þar sem Jón er einmana. Það er 

skiljanlegt þar sem að hann var búinn að vera í samneiti við fólk allt sitt líf inn á stofnunum 

eða sambýlum. 

 

„Menn eru ekkert að fara á milli íbúða og hittast eins og gert var á 

sambýlinu. Þeir eru inn í sínum íbúðum og eiga ekki  að fara á milli íbúða“ 

 

Í lokin bætti Helgi við að honum finndist Jóni líða mjög vel í sinni  íbúð þrátt fyrir að vera 

á miklu ráfi. Hann er með skipulega dagskrá sem að hentar honum vel og þegar starfsmenn 

eru inni hjá honum hefur hann þá út að fyrir sig. Jón er ennþá að læra að þetta sé hans íbúð 

en ekki allur gangurinn frammi. 

4.6 Samantekt Jón 

Upplifun og reynsla fólks er fjölbreytt og það sem einum finnst er ekki endilega það sem 

næsta manni finnst þótt það hafi verið að vinna sama starfið. Fyrri reynsla og áherslur í 

starfi geta haft áhrif á skoðanir og túlkun á ákveðnum aðstæðum í lífi íbúa. Oft voru svörin 

sem þau gáfu keimlík og því ástæða til að nefna þau hér að neðan. Samantektin  

samanstendur af svörum sem  viðmælendurnir gáfu mér og tel ég upp helstu atriðin sem 

koma fram og hvaða mál voru þeim mikilvægust.  

Báðir viðmælendur voru sammála um að aðbúnaðirinn á sambýlinu væri alls ekki nógu 

góður. Að vera með eina snyrtingu fyrir fjóra karlmenn, þar sem sumir þurfa mikla 

persónulega aðstoð, er alls ekki boðlegt fyrir fólk. Það var mjög þröngt þegar allir voru 

saman komnir  í eldhúsinu eðs stofunni ásamt því að herbergin voru lítil og ópersónuleg. 

Starfsmenn og íbúar gerðu sitt besta í að gera sambýlið eins heimilislegt eins og hægt var, 

enda var þetta hemili marga íbúa til fjölda ára. En sambýlið hafði líka kosti þeir lágu til 

dæmis í því að það var alltaf starfsmaður á vakt sem að þeir gátu leitað til.  

Það var auðveldara að skipuleggja þjónustuna á sambýlinu með það fyrir auga að geta 

farið einn út með íbúa  og þá gat annar starfsmaður verið hjá hinum á meðan. Það má því 

segja að með því að flytjast yfir í eigin íbúðir hafi þjónustan minnkað í þeim skilningi. 

Rökin á móti því koma fram í því  að þjónustan er skipulagðari og hver og einn íbúi fær 

tíma  með starfsmanni og þjónustan verði því einstaklingsmiðaðri. Báðir starfsmennirnir 

voru líka sammála því að kostirnir við það að búa í sinni eigin íbúð væru sterkari en 

ókostirnir. Að búa í sinni eigin íbúð er valdeflnandi og gefur einstaklingnum raunverulegt 

val um líf sitt. 

Hlutverk utan heimilis getur verið mikilvægt í lífi einstaklings þó það sé ekki nema í 

stuttan tíma í einu, nokkrum sinnum í viku. Jón fer á hæfingarstöðina tvisvar sinnum í viku 

en meðan hann bjó á sambýlinu fór hann alla daga. Hann nýtir sér ferliþjónustu til að koma 

sér til og frá staðnum og hefur hann gert það til margra ára. Honum finnst  gaman að fara 

og segja starfsmenn það vera gott fyrir Jón að komast út af heimilinu og hitta annað fólk. 

Þau vilja bæði að hann haldi áfram að fara eins lengi og hann getur þrátt fyrir að hafa heyrt 

raddir um að hann ætti hugsanlega  að hætta að fara. Jóni finnst þægilegt að vita til þess að 

hans sé að fara og fá félagsskap frá fólki sem hann þekkir.   

Það kom oft fram í viðtölunum að Jón væri mikil félagsvera og á sambýlinu hafði hann 

óheftan aðgang að starfsmönnum. Hann sótti mikið í að vera inn í eldhúsi og stofunni þar 

sem að fólkið hittist og sinnti daglegum störfum en hafði þá alltaf val að fara inn í herbergi 

og vera einn. Eftir að hann flutti voru honum úthlutaðir tímar yfir daginn þar sem að 

starfsmaður var með honum. Það þýðir að hann þarf að læra að vera einn  í sinni íbúð. Það 

gengur ekki nógu vel og hefur hann ekki ennþá áttað sig á sínu svæði og hvar þar liggur. 

Starfsmennirnir voru sammála um að þetta gæti komið niður á þjónustu við aðra íbúa þar 

sem hann er að koma  inn til annarra. Þessi hegðun er þó ekki óskiljanleg þar sem hann er 

vanur því að vera með starfsmenn allan daginn og hefur ekki lært að vera einn.  

Líðan Jóns hefur hugsanlega ekki mikið breyst við það að flytja í sína eigin íbúð í 

sjálfstæða búsetu. Hann er  með mun betri aðstöðu fyrir innbúið sitt og getur nýtt allt rýmið 

fyrir sig. Honum virðist líða vel, og segir það sjálfur, en það er kannski ekki hægt að sjá 

sýnilega breytingu frá því hann bjó á sambýlinu. Fram kom í viðtalinu frá báðum 

viðmælendum að hann sé að taka því vel að búa einn en það kemur alltaf upp hvað hann 

þolir lítið að vera einn. Það er ekki hægt að líta framhjá því þar sem þetta kemur upp aftur 

og aftur í viðtalinu við báða starfsmennina. Virknin hjá Jóni hefur haldist svipuð og á 

meðan  hann bjó á sambýlinu. Hann er ennþá að sinna áhugamálum sínum ásamt því að 

fara á kaffihús og bókasafnið eins og hann gerði. Þjónustan er orðin skipulagðari.  Hann  

kominn með dagatal þar sem merktar eru m.a. inn ferðir hans í bæinn. Það hjálpar honum 

mikið að sjá hvað er á döfinni og hverjir  fara með honum. Hann er ennþá að fara á 

hæfingarstöðina en búið að fækka dögunum niður í tvo  í viku en það var gert í kjölfarið á 

flutningum. Ástæðan fyrir því er sú að það er aðeins farið að draga úr löngun hjá Jóni að 

fara vegna aldurs og breyttra aðstæðna í búsetu. Honum finnst gott að vera heima í 

rólegheitum.  

4.7 Gunnar sambýli - Anna 

Viðmælandinn í þessu viðtali er Anna og líkt og hefur komið fram hafði hún það hlutverk á 

sambýlinu að hafa yfirumsjón með lyfjum og ferðum til lækna. Í dag er hún líka 

umsjónarmaður  Gunnars og felur það verkefni í sér að sjá til þess að keypt séu  föt, farið í 

klippingu og haldið utan um heilsufar hans.  

Gunnar er karlmaður með þroskaskerðingu og hefur eins og svo margt fatlað fólk búið 

inn á stofnun eða sambýlum allt sitt líf. Þegar Gunnar kemur á sambýlið árið 2007 er hann 

ekki í vinnu eða stundar lítið utan heimilis. Honum fannst gott að vera heima fyrir og þá 

helst sofandi eða að borða. Það var því nauðsynlegt að fá Gunnar til að taka virkan þátt í 

samfélaginu og öðlast hlutverk utan heimilis.  

 

„Fyrst þegar hann fluttist á sambýlið var hann ekki í neinni vinnu. Hann 

vildi helst bara vera heima sofandi.“ 

 

Eftir að hann fluttist á sambýlið tók tíma l að semja við hann og fá hann til að fara á 

hæfingarstöðina eftir hádegi. Gunnar samþykkti það en var samt ekki alltaf ánægður með 

að þurfa að fara en hafði samt mjög gott af því að öðlast hlutverk utan heimilis. Þess má þá 

geta að hann var aldrei neyddur til að fara heldur ákvað hann það sjálfur á daginn. Hann fór 

alla virka daga eftir hádegi þar sem honum þótti voðalega gott að taka morgnana rólega. 

Hæfingarstöðin var í töluverði fjarlægð frá sambýlinu þannig að hann fékk þjónustu frá 

ferlibíl á vegum bæjarins. Staðsetningin á sambýlinu var nokkuð góð fyrir Gunnar þar sem 

flest öll þjónusta sem hann vildi sækja var í göngufæri. Hann fór oft einn á röltið í bæinn til 

að sinna sínum málum eins og að fara að kaupa sér vindla, fara í bankann, í matvörubúðina 

og á kaffihús. Þetta gaf Gunnari gott tækifæri til hreyfingar sem að hann þurfti á að halda.  

 

„Gunnar fór mikið fótgangandi hann fór til dæmis  og sótti sér vindla í búð í 

bænum og gerði það oft af eigin frumkvæði.“ 

 

Meðan  Gunnar bjó á sambýlinu hafði hann liðveislu sem hann nýtti til þess að fara 

með sér í bíó og út að borða. Hann er mikill áhugamaður um kvikmyndir og finnst gaman 

að fara í kvikmyndahús. Hann eyddi miklum tíma á sambýlinu einn inn í herbergi að horfa 



39 

 

á kvikmyndir og naut sín vel. Gunnar sótti lítið í að sitja frammi með öðrum íbúum eða 

starfsmönnum. Honum fannst þægilegra að vera inn í herberginu sínu fyrir framan 

sjónvarpið að horfa á mynd eða hlusta á tónlist. Herbergið hans Gunnars hafði þá kosti að 

hann gat verið með sitt eigið sjónvarp og hægindastól sem var mikill kostur fyrir hann.  

 

„Það var hans val að vilja vera einn inn í herbergi eða vera frammi með 

fólkinu. Það skipti sér enginn af því hvort hann væri inn í herbergi í margar 

klukkustundir í einu.“ 

 

4.8 Gunnar sjálfstæð búseta - Anna 

Gunnar fer á hæfingarstöðina 3 virka daga í viku og notar  ferliþjónustuna sem keyrir hann 

til og frá hæfingarstöðinni. Anna telur að það sé gríðarlega mikilvægt fyrir Gunnar að hafa 

eitthvað hlutverk í dag og komast út af heimilinu. Hann verður stundum þungur í skapi 

þegar hann á að fara en þá er mikilvægt að tala við hann og hvetja hann áfram og tala 

jákvætt.  

 

„Ég mundi telja að það sé mjög mikilvægt fyrir Gunnar að fara á 

hæfingarstöðina.“ 

 

Þá daga sem að Gunnar fer ekki á hæfingarstöðina er hann með ákveðin verkefni. Þar 

sem hann er að reka heimili er ýmislegt sem þarf að gera eins og fara í búðina, fara í 

bankan og fleira sem tengist því. Starfsmenn fara með honum og aðstoða hann eftir 

þörfum. Þar sem að íbúðin hans er í töluvert langri vegaglengd frá bænum fer hann á 

bílnum sem hann á og rekur með öðrum íbúa. Meðan að hann bjó á sambýlinu fór hann 

mun meira fótgangandi þar sem að vegalengdirnar voru styttri. Í dag fæst hann varla til að 

fara út að hreyfa sig enda finnst honum erfitt að fara í göngutúr sem hefur ekki markmið. 

Það er mikill ókostur þar sem að hann þarf nauðsynlega á hreyfingu að halda vegna 

líkamsbyggingar hans. Anna minnist á það að það hafi verið sárt að missa staðsetninguna 

þar sem sambýlið var.  

„Nú fæst hann sjaldan til þess að labba með okkur þótt það sé ekki nema 

stuttur göngutúr.“ 

 

Á sambýlinu var hann með liðveislu sem að fór með hann reglulega í bíó á þær myndir 

sem honum langaði að sjá. Í dag hefur hann ekki aðgang að liðveislu og kemur það niður á 

virkni Gunnars. Það getur verið mjög erfitt fyrir starfsmann að fara út með hann einan á 

þeim tímum sem að hann vill fara út. Gunnar deilir starfsmanni með öðrum íbúa og því er 

ekki alltaf hlaupið að því að fara út og skilja hinn íbúan eftir einan eða auka álag á öðrum 

starfsmönnum þjónustukjarnans. Tíminn sem  hentar starfsmönnum best hentar ekki alltaf 

Gunnari. Hann þarf t.d að fá góðan fyrirvara og jafnvel einum degi áður en farið er út, 

hvort sem það er í bíó eða annað. Aðstandendur Gunnars hafa stundum komið og farið með 

hann en hann myndi vilja fara oftar en gert er í dag. 

Anna telur að það hafi verið mjög gott fyrir Gunnar að flytja burt af sambýlinu og í 

sína eigin íbúð. Hann gerir þó  litlar kröfur á að starfsmennirnir séu inni hjá honum og því 

getur það stundum gleymst að hann hafi líka gaman af því að hafa félagsskap og tíma til að 

vera saman. 

 

„En maður veit ekki alveg með þetta félagslega hjá honum af því að hann 

gerir svo litlar kröfur á að starfsmaðurinn sé hjá honum. En maður reynir 

auðvitað líka að vera með honum inni í sinni íbúð.“ 

 

Það eru til kostir og gallar við allt og er búsetan hjá Gunnari engin undantekning. Þrátt 

fyrir að einhverjir hlutir séu ekki nógu góðir er mikilvægt að horfa á heildarmyndina. 

Flutningurinn af sambýli var mjög góður fyrir Gunnar en hugsanlega var breytingin ekki 

jafn stór og hjá öðrum sem bjuggu á sambýlinu. Á sambýlinu var Gunnar var mikið inn í 

sínu eigin herbergi og naut sín best þannig. Nú er hann kominn í töluvert stærra rými þar 

sem hann er með allt sitt á sínum stað og getur haft það eins og hann vill. Hann er byrjaður 

að vakna fyr á morgnana og vitum við ekki hvort að ástæðan séu breytt búsetuform eða 

eitthvað annað.  

Það mætti hinsvegar alltaf gera betur og það þarf aðhuga að því að allir fái þjónustu 

við hæfi.  

„Það er aldrei nein ein lausn sú rétta, maður þarf að hugsa þetta allt út frá 

einstaklingnum.“ 

 

4.9 Gunnar sambýli - Helgi 

Helgi hefur starfað með Gunnari í um það bil sex til sjö ár. Hann er almennur starfsmaður 

sem aðstoðar Gunnar við athafnir daglegs lífs ss. eldamennsku, snyrtingu o.fl.   

Helgi var sammála Önnu með að Gunnar hefði mjög gott af því að fara á 

hæfingarstöðina. Hann var oft seinn við að fara en lét sig þó hafa það. Starfsmenn 

sambýlisins þurftu oft að minna hann á hversu mikilvægt það væri fyrir hann að fara og 

hitta annað fólk og komast út af heimilinu. Helga fannst Gunnar hafa mjög gott af  að fara 

út af heimilinu og hafa eitthvað fyrir stafni yfir daginn í stað þess að vera heima 

aðgerðarlaus. Þegar Gunnar bjó á sambýlinu var hann með liðveislu sem hann nýtti sér til 

að gera hluti utan heimilis eins og að fara út að borða og fara í kvikmyndahús. Gunnar er 

mikill áhugamaður um kvikmyndir. Liðveislan var góð leið til þess að Gunnar myndi fara 

úr húsi og gera eitthvað honum þætti skemmtilegt og þá ekki endilega með starfsmanni 

sambýlisins. Ásamt því að hafa liðveisluna fór hann oft út með starfsmönnum á kaffihús 

eða á bíltúra.  

 

„Gunnar var með liðveislu á þeim tíma sem hann bjó á sambýlinu og fór 

hún með honum til dæmis út að borða eða í kvikmyndahús.“ 

 

Gunnar sóttist mun meira í það að vera einn heldur en að sitja frammi í sameiginlega 

rýminu með öðrum íbúum og starfsmönnum. Gunnar gerir litlar kröfur á félagsskap en 

þykir samt gaman að fara út með starfsmönnum og þá sérstaklega þegar hann fær tíma einn 

með þeim. Helga og fleiri starfsmönnum, fannst honum líða lang best inn í herbergi í friði 

að horfa á kvikmyndir eða hlusta á tónlist. 

   

„Hann sóttist lítið eða ekkert í að koma fram og vildi helst vera einn inn í 

herbergi að dunda sér. Það kom sárasjaldan fyrir að hann settist með okkur 

inn í sameiginlega rýminu og blandaði geði.“ 

Samskipti Gunnars við aðra en starfsmenn voru ekki mikil. En eins og fram hefur 

komið var hann ekki mikið fyrir það að blanda geði og því voru samskiptin frekar lítil. 

Ættingjar Gunnars komu stundum að heimsækja hann og buðu honum út. Gunnari virtist 

líða best þegar það var rólegt í kringum hann og þoldi hann illa við æsing.  

Staðsetning sambýlisins var mjög góð fyrir Gunnar hvað varðar þjónustuna sem hann 

sótti. Miðbærinn var ekki í meira en fimmtán mínútna göngufjarlægð og rölti Gunnar oft í 

bæinn að sinna erindum. Hann reykir vindla og var reglulega farið fótgangandi að sækja þá 

í ákveðna búð í bænum. Það var mikil heilsubót fyrir hann að fara gangandi og það gaf  

honum tilgang til þess að hreyfa sig.  

Gunnari virtist líða vel á sambýlinu og kvartaði hann ekki oft. Hann var með stórt og 

gott herbergi, miðað við sambýli, sem hann varði mest öllum tíma sínum í þegar hann var 

heima. Það var hans val að vera inn í herbergi en hann hafði alltaf möguleikann á því að 

koma fram og vera í félagsskap. Þrátt fyrir að vera mikið einn út af fyrir sig þótti honum 

gott að vera með öðru fólki þó svo hann gerði ekki kröfur á það.  

 

„Heilt yfir leið Gunnari ágætlega og var hann  heppinn að búa yfir stóru 

herbergi á á sambýlinu þar sem hann gat verið út af fyrir sig.“ 

 

4.10 Gunnar sjálfstæð búseta - Helgi 

Gunnar flutti af sambýlinu og í þjónustukjarna þar sem hann býr í tveggja herbergja íbúð 

og fær innlit frá starfsmönnum yfir daginn. Gunnar fer á hæfingarstöðina þrisvar sinnum í 

viku og fær ferlibíl til að koma sér þangað og aftur heim. Líkt og þegar hann bjó á 

sambýlinu er hann ekki alltaf tilbúinn að fara en hefur aftur á móti mjög gott af því. Hina 

tvo dagana sem að hann er ekki að vinna sinnir hlutum eins og að fara í bankann, taka 

bækur á bókasafninu eða fara á kaffihús. Áður fyrr fór hann mikið gangandi en 

staðsetningin á íbúðinni hans bíður  ekki uppá að farið sé fótgangandi, a.m.k. ekki til að 

erinda. Það kemur í veg fyrir að Gunnar vilji fara í göngutúr og hreyfa sig en hann vill 

helst ekki fara út nema að það hafi einhvern tilgang að eigin sögn.  

 

„Gunnar þarf á hreyfingu að halda. Meðan við bjuggum nálægt þeirri 

þjónustu sem hann sótti gátum við fengum hann til að fara fótgangandi og 

fór hann oft af stað sjálfur. Í dag er mjög erfitt að fá hann út með okkur. Ég 

hef reynt að fá hann til að ganga fram og til baka eftir ganginum til þess að 

fá einhverja hreyfingu.“ 

 

Gunnar hefur ekki fengið liðveislu eftir að hann flutti af sambýlinu og því er erfiðara fyrir 

hann að stunda áhugamál sín sem eru til dæmis að fara á kvikmyndahús. Reynt hefur verið 

að fara með honum þegar vel stendur á en það getur verið mjög erfitt að skilja hina íbúana 

eftir eina þar sem það er einungis einn starfsmaður á vakt á þeim tíma sem að Gunnar vill 

fara í bíó. Ættingjar hafa stöku sinnum komið og farið með honum. 

 

„Gunnar var duglegur að fara í kvikmyndahús meðan að hann var með 

liðveisluna. Eftir að hann missti hana hefur hann ekki tækfifæri til  að fara 

jafn oft og hann vildi sjálfur gera.“ 

 

Líðan Gunnars hefur verið stöðug síðan að hann fluttist af sambýlinu. Það er 

samhljómur meðal starfsmanna hans að þeim finnst honum líða mjög vel eftir að hann 

flutti og voru flutningarnar honum til mikill hagsbóta. Honum finnst mjög þægilegt að vera 

með sjálfum sér en nýtur þess einnig að hafa starfsmenn og annað fólk hjá sér og þá 

sérstaklegaþegar hann getur fengið að hafa starfsmanninn  út af fyrir sig. Áður en að 

Gunnar flutti fann hann ekki þörf á því að sitja frammi í sameiginlega rýminu og því nýttist 

húsnæðið honum lítið. Í dag hefur hann sína eigin íbúð og virðist geta notið sín mun betur . 

Það sem Helgi saknar samt er hversu lítið Gunnar hefur fengist til að hreyfa sig og þar að 

leiðandi hefur virkni hans minnkað.  

 

4.11 Samantekt Gunnar 

Viðtölin voru tekin við reynda starfsmenn Gunnars sem  störfuðu með honum þegar hann 

bjó á sambýlinu og svo eftir að hann fluttist í sína eigin íbúð í sjálfstæða búsetu.  

 

Fyrst eftir að Gunnar flutti á sambýlið var hann ekki i neinnu vinnu eða hafði 

einhverjar skyldur. Hann vildi þá helst vera heima sofandi eða þá að borða.  Það tók 

nokkurn tíma að sannfæra hann um að það væri gott fyrir hann að hafa hlutverk utan 

heimilis og  gerð tilraun með að hann færi á hæfingarstöðina. Það gengur vel á 

hæfingarstöðinni í dag en Gunnari finnst það ekki alltaf spennandi kostur. Þá er mikilvægt 

að tala jákvætt við Gunnar og minna hann á að honum líði betur  að fara en að vera heima 

hjá sér aðgerðarlítill. Í dag sækir hann hæfingarstöðina þrjá daga í viku en hina dagana 

sinnir hann öðrum skyldum sem sem hann þarf að sinna eins og að fara í búðina og versla 

inn fyrir heimilið. Gunnar á bíl sem hann rekur með öðrum íbúa og fær hann starfsmenn til 

að keyra hann fyrir sig þegar hann þarf að fara út. Sambýlið var á heppilegum stað þar sem 

að Gunnar gat sótt nánast alla sína þjónustu fótgangandi og sakna starfsmenn þess að hafa 

glatað þeirri hreyfingu sem að gerði honum mjög gott.  

Kvikmyndir eru í miklu uppáhaldi hjá Gunnari og hefur hann bæði gaman af því að 

fara i kvikmyndahús eða horfa á mynd heima hjá sér. Hann er einnig mikill áhugamaður 

um tónlist og getur setið og hlustað á heilu plöturnar í einu. Á þeim tíma sem Gunnar bjó á 

sambýlinu fékk hann liðveislu frá Akureyrarbæ. Gunnar nýtti sér það til að fara út að borða 

og fara í kvikmyndahús á myndir sem að honum langaði að sjá. Eftir að hann flutti hefur 

hann ekki fengið liðveisluna aftur og missti hann mikið við það. Það þýddi að starfsmenn 

fengu það hlutverk að fara með Gunnari út en það hefur ekki gengið eins vel og vonast var 

til. Það hefur verið reynt  að fara með Gunnar reglulega í bíó en er erfitt því aðeins einn 

starfsmaður er á vakt á kvöldin og ekki í boði að skilja hina íbúana eftir eina. Það er því 

mikilvægt að Gunnar fái þá þjónustu sem hann á rétt og væri réttast í stöðunni að athuga 

hvort hann geti fengið liðveisluna aftur. Það myndi bæta lífsgæði hans til muna að geta 

farið út þegar honum hentar og fengið viðeigandi þjónustu til þess.  

Það kom skýrt fram í viðtalinu að Gunnar sækist ekki eftir því að vera innan um fólk 

og virðist njóta sín best þegar hann er einn. Á sambýlinu var hann það vel búinn að hann 

gat verið með bæði sjónvarp og hægindastól inni hjá sér þannig að hann hafði val um hvort  

hann væri frammi í sameiginlega rýminu eða einn inn í herbergi. En þrátt fyrir það hafði 

hann líka gott af því að vera innan um annað fólk.  Það var því mjög gott fyrir Gunnar að 

flytja og komast í sína eigin íbúð þannig að hann gæti nýtt hana sem best frekar en að 

afmarka sig inn í herbergi. Líðan hans er talin vera mjög góð í dag hann er byrjaður að 

vaknar fyrr á morgnana og hvort það tengist bættri líðan eða ekki er ekki vitað. Gunnar 

kann vel að meta að búa í sinni eigin íbúð og er samhljómur um það í starfsmannahópnum. 

Þar sem að hann biður ekki um þjónustu að fyrra bragði þurfa starfsmenn að vera vakandi 

yfir þvi að hann fái tíma með þeim eins og hinir sem eru kröfuharðari. Gunnari finnst 

þægilegt þegar setið er með honum ákveðna stund á dag. 

4.12 Samantekt 

Nú er búið að fara yfir þau viðtöl sem tekin voru við starfsmenn tveggja íbúa sem flust 

hafa úr sambýli yfir í sjálfstæða búsetu. Viðtölin voru mislöng en viðtalsrammanum var 

fylgt eftir og svörunin fyrir hvern lið var svarað. Starfsmönnunum bar saman í mörgum 

atriðum en þó ekki öllum eins og við er að búast . Annar þeirra talaði frekar um að minni 

virkni væri vegna aldurs og nefndi það í nokkur skipti í gegnum viðtalið. Hinn 

starfsmaðurinn nefndi það aldrei og fannst eins og það skipti litlu sem engu máli þegar 

mæld er virkni og líðan íbúans. Það sýnir hversu mismunandi upplifun þeirra er á virkni og 

hvernig hún sé skilgreind hjá þeim.  

5 Samantekt og lærdómur 

Snemma á 20. öld voru svokölluð læknisfræðileg sjónarhorn á fötlum ríkjandi í 

fötlunarfræðinni. Þau einkenndist af því að hinn fatlaði væri sjúklingur sem þyrfti aðstoð 

allt sitt líf. Með því var lokað fólk inn á sólarhringstofnunum og þeim neitað um fullan rétt 

til samfélagsþáttöku. Það var þó með tilkomu hinna félagslegu sjónarhorna á fötlun sem að 

viðhorfsbreytingar urðu í samfélaginu í garð fatlaðs fólks. Félagslega sjónarhornið 

einblínir á umhverfið og það sé í rauninni það sem gerir manneskjun fatlaða. Með þeim 

breytingum fóru fatlaðir að flytjast úr sólarhringstofnunum og inn á heimili. Fatlað fólk 

varð þá sýnilegra í samfélaginu og var m.a komið í lög að fatlaðir ættu að lifa sem 

eðlilegustu lífi á við aðra. Lög og reglugerðir fylgja því straumum og stefnum í 

samfélaginu og tekið mið að nýjustu fræðum og ritum í fötlunarfræðum.  

Árið 1952 var Kópavogshæli tekið í notkun og var það fyrsta ríkisrekna 

sólarhingstofnunin fyrir fatlað fólk. En þá voru „lög um fávitahæli“ frá 1936 í gildi sem að 

skyldaði ríkið til að halda út stofnunum fyrir fatlað fólk t.d vinnuhæli og skólaheimli. Út 

frá því voru stofnaðar aðrar sólarhingstofnanir eins og Sólborg á Akureyri. Félag 

vangefinna á Norðurlandi barðist fyrir því að slík stofnun yrði opnuð frekar en að byggja 

við Kópavogshæli. Stofnanir í anda þeirra höfðu það hlutverk að hýsa fatlað fólk og veita 

því heimili, atvinnu, hæfingu og hjúkrun allt á sama stað. Árið 1967 voru samþykkt lög 

sem báru nafnið „Lög um fávitastofnanir“ sem að tóku við af fyrirgreindum lögum en það 

kom fram að ríkið ætti að greiða 4/5 hluta rekstrarkostnað stofnananna og sveitarfélagið 

1/5. Einnig var tekið fram að ríkið ætti að reka eitt aðalhæli fyrir fávita og þjónaði 

Kópavogshæli því hlutverki til ársins 1980. Sólborg og aðrar stofnanir voru því eins konar 

útibú fyrir Kópavogshæli. Lög um fávitastofnanir voru í gildi frá árunum 1967-1979 á 

meðan að tími sólarhingstofnana var við líði. 

Af lögum um fávitastofnanir tóku „lög um aðstoð við þroskahefta“ við árið 1979. 

Lögin voru byggð á hugmyndafræði um jafnrétti og eðlilegt líf og tryggði fötluðu fólki 

jafnrétti á við aðra þjóðfélagsþegna. Þau lög mörkuðu algjörlega nýja stefnu í málefnum 

fatlaðra og voru mörg nýmæli sem ekki höfðu heyrst áður. Í 12. gr laganna sem fjallaði um 

þjónustustofnanir til fatlaðra kom orðið sambýli fyrst fram í lögum. Sambýlin voru nýr 

búsetukostur fyrir fatlaða einstaklinga og átti að taka við af sólarhringsstofnunum. Í 

reglugerð frá 1988 var tekið fram að sambýli væri heimili fyrir 5-6 einstaklinga og ætti að 

vera staðsett í almennum íbúðarhverfum. Þar sem að sambýlin eru heimili fólks sækja 

íbúarnir þjonustu utan þess líkt og skóla, vinnu, hæfingu, hjúkrun og fleira. Þessi lög 

boðuðu því miklar breytingar á stöðu fatlaðs fólks á Íslandi og lögðu grunninn af því sem 

koma skyldi.  

Árið 1992 tóku gildi lög sem nefnast „lög um málefni fatlaðra“ og eru jafnframt 

nýjustu lög í þeim málaflokki. Þau eru í stöðugri þróun og halda áfram að móta 

hugmyndafræði eldri laga um að veita fötluðu fólki jafnan rétt á við aðra samfélagsþegna. 

Ásamt lögum um málefni fatlaðra hafa verið samþykktar reglugerðir um þjónustu við 

fatlað fólk á heimili sínu. En markmiðið með þeim er að fatlað fólk fái félagslega þjónustu 

og sérstakan stuðning til þess að það henti hverjum og einum. Einnig stendur að 

einstaklingarnir skuli hafa val um hvernig það býr en það er í samræmi við það sem 

almennt tíðkast. Í dag eru einstaklingar í meira mæli að flytjast í sínar eigin íbúðir og fá 

þjónustu frá sveitarfélagi. Unnið er að úrbótum á sambýlum eða einfaldlega að leggja þau 

niður. Það sem kemur m.a fram í 10 ára framtíðarætlun búsetudeildar á Akureyri er að öll 

sambýli skulu vera lögð niður fyrir þann tíma. Meginmarkið með því er að fatlað fólk fái 

aukið sjálfstæði og hafi fulla stjórn á sínu eigin lífi. Út frá því hefur hugmyndafræði líkt og 

valdefling og þjónandi leiðsögn komið meira inn í þjónustu við fatlað fólk eru að verða 

meginhugmyndafræði í starfi inn á heimilum þeirra. Valdefling gefur einstaklingnum 

raunverulegt vald á sínu lífi og fær því að taka sjálfstæðar ákvarðnir í samræmi við innsæi 

sitt. Nærfærnisnálgun eins og þjónandi leiðsögn fer vel saman með valdeflingunni og hefur 

reynst vel í starfi með fötluðu fólki. Fatlað fólk er að verða mun sýnilegra í samfélaginu og 

er byrjað að taka virkan þátt. 

 

5.1 Lærdómur 

Þegar að sambýlin fóru að ryðja sér til rúms með lagabreytingum árið 1979 var það talin 

vera mikil framþróun. Byrjað var vinna í því að leggja niður sólarhringsstofnanir og að 

fatlað fólk flytti á svokölluð sambýli. Sambýlin voru  fyrst og fremst heimili en ekki 

stofnun og því mikilvægt fyrir íbúana  að sækja þjónustu utan þess eins og hjá öðrum í 

samfélagsþegnum. Í dag er almennt talið að sambýlin séu ekki ákjósanlegur kostur og eru 

sveitafélög í auknum mæli að leggja þau niður eða hafa sett það í áætlun. Dregið hefur úr 

uppbyggingu sambýla og er frekar einblínt á að fatlað fólk flytjist inn í sínar eigin íbúðir í 

sjálfstæða búsetu og fái þjónustu frá sveitarfélagi. Í reglugerð um búsetu fatlaðra frá árinu 

2010 segir að virða skuli óskir hvers og eins um hvaða búsetuform henti þeim best.  

 Jón og Gunnar bjuggu ásamt tveim öðrum íbúum á sambýlinu sem að fjallað var 

um í rannsókninni. Þeir starfsmenn sem að tóku þátt í rannsókninni voru báðir sammála að 

það sambýlið hafi ekki verið nægilega vel búið. Á sambýlinu var aðeins ein snyrting sem 

að  fjórir íbúar höfðu sameiginlegan aðgang að. Einnig nefndu þau að persónulegt svæði 

hvers og eins íbúa hafi verið of lítið. En þrátt fyrir vont aðgengi og lítið pláss lágu ákveðnir 

kostir í því að búa á sambýlinu sem vert er að nefna. Það kom til að mynda oft fram í 

viðtölunum að Jón sótti mikið í félagsskap starfsmanna og jafnvel annara íbúa. Inn á 

sambýlinu hafði hann tækifæri á því að hitta þau í sameiginlega rýminu í eldhúsi eða stofu. 

Á sambýlinu höfðu íbúar óheftan aðgang að starfsmanni þar sem að þeir voru alltaf tveir á 

vakt. Það gaf Jóni t.d mikið að sitja frammi í sameiginlega rýminu og veitti honum öryggi 

og félagsskap. Að því sögðu er ekki hægt að alhæfa þann kost yfir á aðra íbúa eins og fram 

kemur í viðtalinu. Gunnar sem er andstæðan við Jón er lítil félagsvera og finnst gott að 

vera einn með sjálfum sér. Þrátt fyrir það nýtur hann þess líka að hafa félagsskap af 

starfsmanni en kýs frekar að hafa hann út af fyrir sig og ekki deila honum með öðrum. Þar 

að leiðandi var það mjög góður kostur fyrir Gunnar að komast í sína eigin íbúð en verri 

fyrir Jón. Hægt er því að álykta að búsetuúrræði ætti alltaf að vera einstaklingsmiðað og 

ætti að taka mið af þörfum hvers og eins. Í dag búa þeir Jón og Gunnar í sinni eigin íbúð og 

fá þjónustu frá starfsmönnum íbúðarkjarnans í ákveðin tíma á dag. Gunnar hagnaðist mikið 

af því að flytja í sína eigin íbúð þar sem hann getur nýtt hana til fulls í stað þess að vera 

bundinn inn í herbergi. Starfsmenirnir tveir sögðu báðir að flutningurinn hefði verið góður 

fyrir Gunnar og lífsgæði hans hefðu aukist til muna. Hann virðist vera ánægðari og er 

jafnvel byrjaður að vakna fyr á morgnana. Það er ekki hægt að segja það sama af Jóni. 

Hann var lengur að aðlagast breyttum búsetuháttum og verður fljótt eirðarlaus ef að hann 

er ekki með einhvern hjá sér. Jón er ekki með starfsmann inni hjá sér allan daginn og er sá 

tími sem hann er einn erfiður fyrir hann. Starfsmennirnir töluðu þó um að honum virtist 

líða vel og íbúðin hans væri sniðin að hans þörfum. Eirðarleysið tengist ekki 

endilegavanlíðan heldur vana af því að hafa félagsskap allan daginn. 

 Eitt af meginmarkmiðum rannsóknarinnar var að finna út hvernig virkni íbúanna 

tveggja hafði breyst eftir flutninginn frá sambýlinu. Spurningar sem má sjá í fylgiskjali 

beindust m.a að því hvort að íbúarnir hefðu einhverjar skyldur utan heimilis eða áhugamál 

sem þeir sinntu.  

Það hefur verið lítil breyting á Jóni í sambandi við áhugamál. Hann fer ennþá í bíltúra, 

á kaffihús og á bókasafnið líkt og hann gerði meðan hann bjó á sambýlinu. Skipulagið 

hefur breyst í kringum þessa atburði og hefur verið skipulegri eins og fram kom í viðtalinu. 

Í sambandi við skyldur eða vinnu fór Jón á hæfingarstöð alla virka daga vikunnar en 

fer í dag aðeins þrjá daga í viku. Starfsmenn voru ósammála um hver ástæðan væri fyrir 

færri skiptum en annar þeirra taldi að það væri vegna hækkandi aldurs en hinn gat ekki 

gefið svar. Það er því rétt að bæta því við að aðeins öðrum starfsmanni fannst hækkandi 

aldur hafa áhrif á virkni en hinn minntist ekki á það.  

Virkni Gunnars  hefur breyst talsvert síðan að hann bjó á sambýlinu. Starfsmenn 

töluðu báðir um að hann hefði verið virkur í að fara út fótgangandi. Sambýlið var á 

heppilegum stað ef tekið er tillit til þá þjónustu sem var í grendinni t.d var miðbærinn 

aðeins í fimmtán mínútna fjarlægð. Í dag er íbúðin hans Gunnars í töluverði fjarlægð frá 

þeim stöðum sem að Gunnar sótti og hefur það bitnað mikið á virkni hans og hreyfingu. 

Gunnar er þó duglegur að fara út og sinna þeim málum sem hann þarf að sinna. Hann til að 

mynda fer í bankan og í búðina að versla inn fyrir heimilið.  

Gunnar var með liðveislu meðan að hann bjó á sambýlinu en hefur hana ekki í dag. 

Hann hefur því færri möguleika á því að fara út á þeim tímum sem hentar honum. 

Starfsmenn töluðu um að þeir hafi minni tækifæri til að fara út með Gunnari þar sem að 

þeir væru að þjónusta aðra íbúa á sama tíma. Það veldur því að Gunnar þarf oft að treysta á 

utanaðkomandi þjónustu eins og ættingja og vini til að fara með sér út á kvöldin í 

kvikmyndahús eða út að borða. Starfsmenn reyna þó að vera duglegir að fara með honum 

þegar að búið er að gera ráðstafanir í starfsmannamálum. 

Með þessari rannsókn er hægt að segja að Jón og Gunnar séu tveir ólíkir einstaklingar. 

Annar þeirra er mikil félagsvera meðan að hinn er rólegri og nýtur þess betur að vera einn 

eða í fámennum félagsskap. Báðir hafa þeir þó gaman af því að vera með öðru fólki en 

hvor á sinni eigin forsendu. Þegar að svo stórir atburðir í lífi þeirra eins og að flytja í sína 

eigin íbúð er margt sem þarf að skoða. Þjónustan þarf að vera einstaklingsmiðuð og þarf að 

taka mið af þörfum hvers og eins. Það er hægt að nýta þá kosti sem að sambýlið bjó upp á 

og yfirfæra það í núverandi búsetuform. Þeir kostir liggja í þeim félagslega ávinning að 

hafa sameiginlegt rými fyrir íbúa og starfsfólk. Þeir sem að kjósa það frekar að vera eini í 

sinni eigin íbúð hafa kost á því og þar að leiðandi ekki nýtt sér það rými. Það er því val 

hvers og eins íbúa og gæti aukið lífsgæði þeirra til muna. Þegar kemur að búsetuúrræðum 

fyrir fatlað fólk er ekki hægt að setja alla undir sama hatt. Það þarf að skoða hverja 

þjónustu fyrir sig og meta hvað henti hverjum og einum. Að búa í sjálfstæðri búsetu ætti að 

vera val en eins og kemur fram í lögum hafa einstaklingar fullan rétt á því að velja sér 

búsetuform.  

Lokaorð 

Vinnan við þetta verkefnið hefur verið bæði fróðleg og lærdómsrík. Stór hluti af 

verkefninu var að rekja sögu laga um málefni fatlaðs fólks ásamt því að fara yfir 

reglugerðir tengda búsetu fatlaðra. Það er mikilvægt að sú saga sem að fatlaðir 

einstaklingar hafa á Íslandi varðveitist svo hægt sé að læra af henni og gera betur. Með 

tilkomu nýrra sjónarhorna á fötlun hafa lífsgæði einstaklinganna aukist og hafa fengið fleiri 

tækifæri til að taka þátt í samfélaginu. Búseta fatlaðra hefur einnig tekið stór skref í átt að 

því markmiði þó svo að það megi gera betur. Í reglugerð segir að fatlaðir eigi rétt á að velja 

sér búsetu sem hentar hverjum og einum. Það þýðir að eitt úrræði hentar ekki öllu fólki 

með fötlun. Mikilvægt er að við sem að fjöllum um málefni fatlaðra áttum okkur á því að 

það passa ekki allir inn í sama ramma. Þjónusta til fatlaðra þarf að vera einstaklingsmiðuð 

og sniðin að þörfum einstaklingsins. Við þurfum að læra af fyrri mistökum og yfirfæra það 

sem vel hefur gengið og útfæra það í samræmi við kröfur nútímans.  

Fylgiskjöl 

 

Viðtalsrammi: 

 

Sambýli 
 

1. Nafn starfsmanns sem vann með viðkomandi einstakling. 
2. Hvert var hlutverk starfsmanns með einstaklingnum? 

a. Var hann með einhverja ábyrgð t.d deildarstjóri eða umsjónarmaður 
3. Hversu lengi starfaðiru með einstaklingnum? 
4. Var einstaklingurinn í vinnu eða hafði aðrar skyldur? 

a. Ef já, hver var hún? 
b. Hve oft í viku? 
c. Í hversu langan tíma? 
d. Hvernig fannst honum vinnan? 

i. (Vildi hann fara) 
5. Var einstaklingurinn með einhver áhugamál sem hann stundaði? 

a. Ef já, hver voru þau? 
b. Voru þau skipulögð á einhverskonar dagskrá? 
c. Hversu oft í viku voru þau stunduð? 

6. Fannst þér einstaklingurinn mikið einn/einmana? 
7. Geturu lýst samskiptum hans við aðra íbúa? 
8. Hvernig fannst þér líðan einstaklingsins vera meðan þú starfaðir með honum? 
9. Er eitthvað fleira sem þú villt koma á framfæri? 

 
 

Sjálfstæð búseta 
 

1. Nafn starfsmanns. 
2. Hvert er hlutverk þitt með einstaklinginn? 

a. (Almenn starfsmaður, deildarstjóri, umsjónarmaður) 
3. Hversu lengu hefuru starfað hjá einstaklingnum? 
4. Er einstaklingurinn í vinnu eða með einhverjar aðrar skyldur? 

a. Ef já, hver er hún? 
b. Hve oft í viku? 
c. Í hversu langan tíma? 
d. Hvernig finnst honum vinnan? 

i. (Vill hann fara) 
5. Er einstaklingurinn með einhver áhugamál? 

a. Ef já, hver eru þau? 
b. Eru þau skipulögð á einhverskonar dagskrá? 
c. Hversu oft í viku stundar hann þau? 

6. Er einstaklingurinn mikið einn/einmana? 
7. Hefur einstaklingurinn einhver sambönd fyrir utan við starfsfólks? 

8. Hvernig finnst þér almenn líðan einstaklingsins vera í dag? 
9. Er eitthvað fleira sem þu villt koma á framfæri? 

